
Niuspepa Bilong Yumi Ol PNG Stret!

Bihainim lo long
taim bilong Vot...

stap insait...
p9,10,19,20

SIMBU REDI LONG ILEKSEN. PPC bilong Simbu Senia Inspekta, David Siene, Inspekta
Nicholas Tande, CIP Lawrence Israel na Komisina bilong Polis, Garry Baki i toktok
long wei bilong lukautim Ileksen long Simbu asde long Kundiawa.  Polis Komisina
bai opim Hailans Ileksen operesen long Maun Hagen long tumora, Fraide.
Poto Nicky Bernard long Simbu.

Redi long Ileksen... Hat atek
Gutpela tok save na
save inap long stopim...

Frieda Sila Kana i raitim

I gat speselis dokta bilong
Intevensen Kadioloji nau i
stap long Pasifik Intenesenel
Haus sik (PIH) long Pot
Mosbi long helpim na sevim
ol man na meri husat i kisim
hat atek o klostu bai kisim
hat atek.

PIH i givim dispela posisen
long Dokta Uthirapathi Na-
garajan (Dokta Sam) bilong
India husat i gat moa long 20
yia wok ekspiriens long kadi-
oloji o sik bilong lewa. 

PIH i bin baim ol bikpela
Cath Lab o masin bilong
sekim na stretim ol sik long
lewa wantaim nidel tasol we
em i narakain long ol i save
katim na opim lewa long
stretim. 

Medikal Dairekta bilong
Pasifik Intenesenel Haus Sik
Dokta Suresh Venkita i tok
PIH nau i gat tripela Kadiolo-
jis long haus sik tasol dispela
em i no inap. 

Sik bilong lewa nau i wok
long kamap planti long kantri

wantaim senis bilong ol kain
kaikai na laipstail bilong ol
pipel, tasol i no gat inap ol
dokta na risos bilong stretim
ol hevi bilong hat disis na hat
atek. 

Dokta Nagarajan i tok em i
lukim olsem planti laip i save
lus long hat atek na tu planti
lain i save kisim bagarap long
bodi bilong ol bikos ol i no
save painim helpim hariap.
Na dispela em bikos i no gat
gutpela awenes o toksave
long wanem samting inap
kamap pastaim long bikpela
hevi i kisim hat o lewa bilong
wanpela man o meri. 

Em i tok, “Twenti o moa
yia i go pinis bikpela sik i save
kilim ol manmeri em ol sik
we i save kamap long ol bi-
natang i save kalap i go i kam
long ol lain husat i karim dis-
pela binatang bilong sik,
tasol nau dispela hevi i kalap
i go long ol sik we i no save
kalap wantaim binatang
tasol i save kamap long wei
bilong laip na kaikai bilong ol
pipel”.  I go moa long pes 3

Ileksen  Edvaisori
bai pinisim wok

lo Julai
WANPELA Ileksen  Edvaisori  Komiti
(EAC),  Gavana Jeneral i bin makim
bai i pinisim olgeta wok bilong ol
long namba 24 de bilong Julai,
2017.
Dispela tripela  komiti em, bik-

man bilong  Ombusmen Komisen
(OC) o narapela man em yet i
makim, wanpela man long
Trensperensi Intanesenel (TIPNG)
na wanpela jas husat i no wok moa
o  wanpela loya ol Ilektrol komisen
i makim bihainim tok orait bilong
Sif OC na TIPNG.
Wok bilong EAC em bilong tok

orait na givim skul tok long ol wok
bilong rausim  rit long ol ilektoreit
wei bungim hevi long taim bilong
ileksen.
Dispela komitii kamap bihainim

ileksen wok i no bin kamap gut long
6-pela  sit olgeta long Sauten
Hailans Provins long 2002 jeneral
ileksen.
Ol i mekim dispela bilong banisim

na strongim Ilektoral komisen opis
long ol wok bilong em bihain taim.
Dispela komiti bai i ripot long ol

wok bilong em, i go stret long
Ilekrol komisen.
Ol wok bilong EAC i bihainim

senis we i bin kamap insait long
mama lo banisim ileksen wok long
2006 , long stretim  rot bilong 2007
ileksen wok.
Long 2012 ileksen, ol i no bin

wokim dispela wok; olsem na PNG
Ilektrol Komisen i kirapim bek dis-
pela wok.
Dispela  senis long mama lo i tok

orait long Hetman bilong Stet,  long
rausim o stopim ileksen wok long
kamap long ol hap ples we,  ileksen
wok  o ol man na meri i bungim
birua long taim bilong ileksen.
Long dispela wok, Gavana Jeneral

bai wok wantaim edvais bilong
Ilektorel komisen long opim nupela
rit na  ranim ileksen gen long ol hap
i  bungim birua,  hariap gen.

Prea wokabaut bilong ileksen long Sarere
Benorah Carrie Hesehing

i raitim

WANPELA prea wok-
abaut, ol i kolim ‘ waitpela
siot mas’ bilong  nesenel
jeneral ileksen bai kamap
long Sarere, 27  Me,2017
long Pot Mosbi.
Ol PNG Teseri Studen

Kristen Felosip (TSCF)  Gre-
duet Netwok bai i go pas
long dispela  wokabaut na
ol iaskim olgeta man na
meri long kam.
Dispela wokabaut  bai

stat long 5 kilok moning i
go long 9 kilok moning.
Ples bilong bung em long

Jack Pidik Park long 5 mail;
na ol man na meri husat i
laik kam long dispela  wok-
abaut mas werim waitpela
kala siot na karim wara
botol bilong ol yet.
Siaman bilong PNG TSCF

Pot Mosbi Sapta, Conrad
Kumul i tok olsem dispela

bung em hap we ol man na
meri husat i gat bel tru
long kantri  bai kam bung
wantaim long wokabaut,
pre , singsing na tok aut
wantaim bel olsem kantri
bilong yumi bai kamap

stretpela wantaim nupela
gavman,  God yet i makim.
“A tingting bilong dispela

wokabaut  em bilong
skulim ol man na meri long
dispela  ileksen, sanap
wantaim long prea, givim

vot bilong yu long lida yu
kisim belkot taim yu pre na
tingim bihaim taim bilong
ol pikinini na kantri taim yu
makim vot,” Mista Kumul i
tok.
PNG TSCF Greduet Net-

wok i wokim dispela ol tok-
tok long midia bung bilong
ol long Mande, 22 Me long
Baibel Trenslesen,Waigani
long Pot Mosbi.
Em i  wanpela nupela

we, PNG TSCF Greduet
Netwok i wokim  olsem
wanpela kristen grup,  long
givim skul toktok na
helpim ol pipel  long wok
bilong gavman na politiks.

Ol Bodi bilong Krais
(BOC)  sios na Intayut weiv
grup tu i  wok bung wan-
taim ol TSCF Greduet Net-
wok long dispela
wokabaut.
Namba tu siaman bilong

BOC long Pot Mosbi, Pasta
Michel Wilson  i tok tu
olsem, bihain long dispela
wokabaut bai i gat wan-
pela 21 de pre na lusim
kaikai long namba wan de
i go long 21 de bilong Jun,
2017.

Long hankais; PNG TSCF Greduet Netwok Bod Seketeri, Eric Haiara, BOC namba tu sia-
man, Pasta  Michel Wilson, BOC Pot Mosbi, Pasta Jack Edward na Thomas Hola,Intaweiv
siaman  long Baibel Trenslesen, Waigani long Mande. Poto: Benorah Carrie Hesehing

Mora promis long kamapim Sumkar Divelopmen Kopresen 
James G. Kila i raitim

KENDIDET bilong Sumkar
Open, Chris Kalik Mora i
tokaut olsem taim em i
winim 2017 Nesenel Ilek-
sen wanpela bikpela samt-
ing em bai lukluk long
kamapim em Sumkar Di-
velopmen Kopresin (SDC).
Dispela em wanpela nu-

pela kain tingting na projek
dispela lida i laik bringim
we ol arapela memba long
Sumkar i no bin tingim
long kamapim bipo.
Mora i tokaut olsem dis-

pela nupela SDC bai ran
olsem bisnis han bilong
Sumkar distrik edmin-
istresin long kamapim
mani o intenel revenu bi-
long distrik. Moa long en
tu, SDC bai lukautim wok
long bringim bisnis na di-
velopmen insait long dis-

trik taim i gat ol projek i
laik kirap insait long
Sumkar distrik.
Em i tok SDC bai wok

bung klostu long Pasifik
Marin Indastrial Jon (PMIZ)
projek na em bai wanpela
bikpela grup insait long

dispela malti-milien projek
long promotim divelop-
men na ikonomi bilong
Sumkar.
Dispela em wanpela long

ol bikpela visen o tingting
em Chris Kalik Mora, husat
i resis aninit long Pipols
Nesenel Kongres (PNC)
pati i plen long wokim taim
em i winim sia bilong
Sumkar Open.
Em i tokaut tu olsem ol

arapela bikpela plen bilong
em long Sumkar em long
promotim wok bilong
Komyuniti Bes ogenaisesin
(CBO) long promotim wan
wan manmeri long ples na
hauslain long go insait long
ol liklik bisnis long helpim
sindaun na laipstail long
komyuniti.
Mora i tokaut tu olsem

em bai sanap strong long
promotim egrikalsa we

PNC pati i plen long givim
moa luksave long en bihain
long em i fomim gavman.
Narapela bikpela plen bi-

long Chris Kalik Mora em
long kamapim Karkar Ailan
Disasta Rilif Tras akaun. 
Dispela tu em wanpela

nupela kain tingting dis-
pela yangpela lida i laik
kamapim long helpim ol
pipel bilong Karkar ailan
taim wanpela netsurel dis-
asta i kamap na ol pipel
long ailan i nidim helpim.
“Nau yet no gat kain tras

akaun i stap olsem na mi
laik kamapim taim mi
winim ileksen long redim
mani i stap long sevim ol
Karkar pipel sapos bihain
mauten paia i pairap na ol
i nidim helpim o transpot o
kain ol arapela helpim,”
Chris Kalik Mora i tok.

Sumkar Open kendidet Chris Kalik Mora i tokaut long
plen long divelopim distrik. Poto: James G. Kila

Praim Minista i opim nupela
rot na givim nupela nem 

Benorah Carrie 
Hesehing i raitim

PRAIM Minista Peter
O’Neill  i opim nupela rot
long Dogura, 6 mile i go
long Bautama long bik-
taun Pot Mosbi long las
wik Fonde.

Dispela rot ol i save
kolim em long Dogura rot
(long stat bilong Magi
Haiwe)  i nau senis i go
long Sir Reuben Taureka
Haiwe.

Praim Minista O’neill i
tok bikpela tok amamas
long gutpela wok bilong
Nesenel Kepital Distrik
(NCD) Gavana,Powes
Parkop na ol open

memba, NCDC tim, Benk
Saut Pasific (BSP), Hebou
konstraksen, husat i bin
wokim dispela haiwe na
ol arapela lain husat i
helpim long lukim dispela
rot i kamap gut tru.

Sir Reuben Taureka
Haiwe i kamap gut tru na
i stap namel long ol nara-
pela bikpela haiwe long
wol.

Minista bilong spot na
memba bilong Mosbi
Saut Justin TKatchenko, i
tok em i naispela rot na i
bai stap olsem testimoni
bilong ol lida i wok bung
wantaim.

Memba bilong Pot
Mosbi Not Is, Labi Amaiu

i tok em i no save gat bilip
long Hebou konstraksen
olsem ol i kem wokim
kain wol klas samting
olsem.

“Nau Hebou i senisim
dispela tingting bilong mi
na mi bilip na amamas
tru long wok bilong yu-
pela.

“Ol pipel long siti husat
i stap klostu long dispela
rot mas gat pasin bilong
lukautim na usim dispela
rot gut,” Mista  Amaiu i
tok.

Gavana Parkop i tok
amamas tru long Praim
Minista O’Neill na olgeta
lain husat i wok hat long
lukim dispela projek i

kamap gut tru.
“Dispela rot i no inap

givim gutpela kaikai nau
yet long sait bilong
ikonomi tasol em   bai
helpim yumi gut tru long
bringim gutpela sevis na
divelopmen long taim bi-
hain.

“Long lukim dispela ol
wok i kamap; mi laik
askim Praim Minista nau
long kisim Lens ministri
long kam na wok bung
wantaim mipela long
makim ol graun.

“Dispela bai   mekim isi
long mipela bringim di-
velopmen long ol
pipel”,Gavana Parkop i
tok.

(Long hankais) Minista bilong Spot na Memba bilong Mosbi –Saut, Justin Katchenko,  Sir Theo Constantinou, (Sia
man Hebou),  NCD Gavana Powes Parkop, Praim Minista, Peter O’Neill, CEO BSP, Robin Fleming, Memba bilong
Mosbi Not Wes na Minista bilong helt na HIV/AIDS, Micheal Malabag, Memba bilong Mosbi Not Is, Labi Amaiu  i
katim ribon long makim olsem Sir Reuben Taureka  Haiwe i op. Poto:Nicky Bernard

Divelopmen i save bihainim
populesen- Praim Minista

Benorah Carrie
Hesehing i raitim

GAVMAN i save luk-
luk long namba bi-
long man na meri
bilong ol hap ples
long makim hamas
divelopmen em i ken
bringim long ol pipel
long wan wan hap
ples.

Praim Minista
Peter O’Neill, i
mekim dispela tok
long taim bilong
opim Sir Reuben Tau-
reka Haiwe long bik-
siti, Pot Mosbi, las
wik.

“Mipela i no inap
kisim bikpela divelop-

men go long hap i gat
liklik namba bilong
man na meri tasol.

“Ol i nidim sevis
long sais bilong
namba bilong ol bai
ol i lusim gut tru ol-
geta.

“Ol man i save tok
egensim pasin bilong
gavman long bringim
bikpela senis long  ol
biktaun na siti insait
long kantri.

“Yumi mekim
olsem, bikos planti
man na meri save
stap long dispela ol
hap,” Praim Minista
O’Neil i tok.

Em i tok, ol i bin
kisim kainkain senis

tok long taim bilong
wokim ol samting bi-
long holim bikpela
pilai bilong Pasifik
(2015 Pasifik Gems).

“Tasol mipela I
lukim olsem dispela
em i wanpela gutpela
sans long bringim
senis long biksiti bi-
long yumi,” Praim
Minista O’Neill i tok.

Gavana bilong Ne-
senel Kepital Distrik
(NCD), Powes Parkop
i tok, senis i kamap
long biksiti  bai i stap
olsem piksa long
yumi ken lukim na
mekim wankain long
ol liklik taun na ples
long kantri.

Ol Pasifik Pablik 
Sevis Komisina i 
bung long Mosbi

OLEGTA Pablik Sevis
Komisina bilong Pasi-
fik i bin kam bung
long Pot Mosbi long
dispela wik. Bai ol i
toktok long gutpela
lidasip na stretpela
pasin bilong mekim
ol wok

Seketeri bilong Pe-
senel Manesmen,
John Kali i tok PNG i
wok aninit long Pasi-
fik Lidasip na Gava-
nens Presint long
strongim pablik sevis
lidasip long olgeta
level.

I gat tupela bikpela
polisi bilong dispela,
Gavman Etiks na
Velu-bes Lidasip na
Manesmen Kepebiliti
na namba tu hap em
Jenda Ikwiti na Sosel
Inklusen.

Mista Kali i tok bai
PNG i serim wanem

ol samting ol i mekim
long strongim wok bi-
long pablik sevis
wantaim ol arapela
kantri bilong Pasifik.

Em i tok polisi bi-
long gavman i pro-
motim gutpela pasin
bilong wok em ol lida
i mas gat long
strongim wok bilong
ol.

Pasifik Lidasip na
Gavanens Presint em
i wanpela program
gavman bilong PNG
na Australia i bung
wantaim long
kamapim. As bilong
dispela program em i
bilong strongim wok
bilong ol pablik
sevan.

Hai Komisina bi-
long Australia long
PNG, Bruce Davis i
tok em i gutpela long
Prisint i sapotoim

2017 Konprens bi-
long ol Pasifik Pablik
Sevis Komisina.

Em i tok sapos i gat
etikal lidasip na
stronpela gavanens
long pablik sekta bai
mekim ol bisnis i ran
gut, na bai i gat gut-
pela deliveri bilong ol
kain sevis olsem helt
na edukesen.

Em i tok dispela ki-
bung bilong ol Pasifik
Pablik Seivis Komisina
bai i lukluk long ol
dispela samting.

Mista Davis i tok
Australia i stap long
dispela rijon na i laik
wok bung wantaim
long sapotim na
strongim gutpela li-
dasip na gavanens
bikos ol dispela samt-
ing bai kamapim gut-
pela sindaun na bel
isi. 

Dokta Nagarajan i tok
em i bin tingting long
kam long Papua Niugini
bihain long em i bin wok
long Inglan long 18 yia
na gen long India we i
gat 1200 milen pipel na
em i lukim olsem em i
gat save long helpim
kain kantri olsem Papua
Niugini.

“Bikpela samting em
tok save na putim helti

living.” 
PIH haus sik i bin gat

masin (Cath Lab) i stap
long stretim ol hat disis
tasol i no gat kadiolojis i
save stap olgeta taim
long wokim ol in-
tevensen kadioloji. 

Ol sikman i save wet
long ol tim kadiolojis i
save kam long India wan
wan taim tasol. Tasol
nau dispela i senis wan-

taim Dokta Nagarajan
olsem 24 aua dokta bi-
long intevensen hat
disis.

Sief Ekseketiv Opisa
bilong PIH, Col Sandeep
Shaligram i tok kost bi-
long Angio gram em i
stap long mak bilong
K10,000 i go long
K30,000 wantaim Angio
plastik. 

Dispela i luk olsem
bikpela mani tru tasol
em i liklik mani moa
long ol sikman i save go
long ovasis. 

Kenel Sandeep i tok
PIH i gat tingting tu long
ol lain husat i no gat
bikpela mani long ol i
save painim rot long
helpim ol wantaim liklik
sas tasol. 

Gutpela tok save na save inap stopim hat atek
I kam long pes 1...

Ol lain Resis  long Morobe Rijonal sia
Paulus Tali i raitim

NEM lista bilong Morobe Rijonal
sia nau i lukim 23 kendidet i ran
long dispela ilektoret we 22 em ol
man na wanpela tasol em meri
kendidet.
Nau Gavana, Kasiga Kelly Naru,  i

wok long pairap strong yet long
winim sia bilong em bek, tasol long
wainkain taim tu olpela  Morobe
Gavana, Luther Akisawe Wenge, i
kam insait  long  traim kisim bek
dispela sia.  Na wanpela meri
Kendidet husat nau i sanap tu em,

Sussie Moses Soni, em i wanpela
meri Pasto. 
Ileksen Menesa  bilong Morobe

Provins,   Simon Soheke i tok, ol
kendidet husat i  sanap  resis long
sia bilong Gavana nau em: 
1. Ginsoun  Goheyu Saunu, bi-
long Kabwum distrik, em i
resis tupela  taim nau, na em i
sanap aninit long  Pangu Pati, 

2. Jaspar Akik Qate, 3
3. Arthur Levi, 
4. Luther Akisawe Wenge, olpela
Morobe Gavana, 

5. Joseph Namu 

6. Guguan Solomon, 
7. John Makanda
8. Isaiah Kuwayo Chilion,  
Law reform Siaman,  

9. Robin Yalambing, wanpela
Sivel Ensinia,  

10. Erick Sikam  
11. Soni Timo Maraba, 
12. Dokta Agewa Zeming  
13. Gavna Kasiga kelly Naru
14. Joe moki, 
15. Nani  Sumni Gigiong,  
16. Pasto Sussie Moses 

Sonny 
17. Kemas Tomala 

18. Judas Nalau , deputi 
gavana na pikinini bilong
olpela Morobe Primia, 
Jerry Nalau,  

19. Jonathan  Tamaweto, 
20. Peter  Dapmun, 
21. Tim  Koeser caeser, 
22. Charles  Jerry Singima, 
23. Peter Namus.
Planti ol Rijonal kendidet i bin

mekim kempen longpela taim
pinis na planti tu i no kisim ol posta
yet na i gat 4-pela wik tasol moa i
stap long ol i kempen na bai redi
long vot.

Ilektorel Menesa bilong Morobe
Provins, Simon  Soheke,  i  tok em
i amamas long  ol  sapota long stap
isi long taim bilong nominesen. Ol
sapota i no bin mekim planti nois.
Mista Soheke i laikim tu long

taim bilong tromoi vot, ol i mas
stap wankain yet long pasin bilong
wok bung. 
“Yupela ol sapota na ol

kendidet, yumi mas wok wantiam
na rispekim ileksen bilong yumi
long Morobe i mas ran gut  long
mak bilong em,” Mista Soheke i
tok.

Posta bilong meri kenideit stap olgeta hap long Raikos
James G. Kila i raitim

BIKPELA sapot nau i wok long kirap
stat long Bugati eria long Astrolabe
Be i go olsem long Saidor long
wanpela strongpela meri kendidet
i resis long 2017 Nesenel Ileksen.
Nem bilong dispela meri em

Kessy Sawang, na posta bilong em
i stap long planti ol eria na kona in-
sait long Raikos bihain tasol long
em i endos long resis.
Kessy Sawang em bilong Mebu

long maunten eria bilong Raikos

distrik, na em wanpela bikpela
savemeri bilong Raikos na pastaim
deputi komisina bilong PNG Kas-
toms aninit long Intenel Revenu
Komisin (IRC).
Dispela meri em gat moa save

long rot gavman bilong PNG save
kisim mani na plening o redim bi-
long PNG Nesenel Baset.
Kessy Sawang bai resis aninit

long PNG Nesenel Pati, na resis
wantaim tripela arapela meri long
salensim MP James Gau.
Bikpela hanmak dispela mama i

bin mekim em taim em i tokaut
long midia na wol i harim tu taim
em i tokaut olsem baset o mani
plen bilong nesenel gavman i bin
asua long 2016 Nesenel Baset.
Ms Sawang yet i bin tokaut long

las yia olsem i bin gat bikpela asua
insait long Nesenel Gavman Baset
bilong 2016.
Insait long wanpela intaviu wan-

taim ABC Pacific Beat, Sawang i
tokaut na kolim baset olsem: “an
unbelievable breach of the Consti-
tution”…Dispela i olsem asua long

mani mak long baset i brukim
Mama Lo bilong PNG.
Kessy Sawang bai resis wantaim

arapela tripela meri tu husat i resis
long Raikos Open olsem ol in-
dipenden kenideit. 
Madang provins i lukim 14 meri

i resis long 2017 Nesenel Ileksen.
Ol dispela meri em tupela i sanap
long Madang Rijonal, wanpela
long ol em Mary Kamang, husat i
resis aninit long PNG Pati.
Insait long ol open sit long

Madang tupela meri i sanap long

Bogia, wanpela long Madang
Open, wanpela long Midel-Ramu,
foapela long Raikos Open, wan-
pela meri long Sumkar Open na
tripela meri bai resis long Usino-
Bundi Open.

Kessy Sawang

“I kam long Pacific International Hospital Port Moresby”

Full time Interventional Cardiologist in PIH 
Date-23/05/2017, Tuesday 

PIH, 3 Mile 

Immediate Attention to Heart
Attack Patients – Now a possi-
bility in PNG
PIH welcomes an In-House In-
terventional Cardiologist to its
medical team. 

Dr.Uthirapathi Nagarajan,
MRCP, BSE (UK)  is a Senior Adult
Interventional Cardiologist with
special interest in Ischemic heart
disease. He has been delivering a
versatile service as a Clinician,
Teacher and an Administrator to
all the Institutions that he has
served in his career. Dr Nagara-
jan has 19 years of experience in
UK. 

His area of expertise includes,
1. Coronary vascular inter-

vention, 
2. Device Therapy (Tempo-

rary & Permanent Pacemaker
Implantation and their follow up
programming of pacemaker)

3. Implantable loop
recorder

4. Trans-Thoracic and
Trans-Esophageal Echocardiog-
raphy.

Procedures like Clot Extraction,
Angioplasty & Stenting now pos-
sible within country itself. 

The populace of PNG have
been increasingly warned about
the lifestyle that they have been
adopting and the risks that come
with it. With an ever-increasing
number of hypertension, dia-
betes, stroke and other cardiac
related issues – people suffering
from Heart Attacks (MI – My-
ocardial Infarction) often need to
seek immediate medical atten-
tion , within a Golden Hour of
not more than 60 minutes, to
have a reasonable chance of re-
covery. Such a crucial medical re-
quirement was missing from the
country, until now. 

PIH already has a Chest Pain

Clinic  , every Friday – that offers
free screening for any of the
symptoms that might have a
bearing with the risk of Stroke or
Heart Attack, and now with  an
Interventional Cardiologist on
board, available 24/7, to handle
such type of life-threatening con-
ditions; people need not get
med-evaced or fly out of the
country to fight Heart Attacks. It
is now possible on home turf!

What is a Heart Attack? Why
does it happen?

What are the symptoms of the
onset of a Heart Attack? 

Symptoms-
• Chest Pain
• Breathlessness
• Dizziness
• Palpitation
• Unusual sweating
Fact-Untreated heart attack

causes more than 70% mortality
and delayed treatment can lead
to permanent Heart Failure

What does an Interventional
Cardiologist do ? Why is it so im-
portant? 

What is the Golden Hour in
medical terms ? 

What is Stenting ? 
What is Clot Extraction ? 
What is Angioplasty ? 
Prevention and Risk factors of

the Heart attack?

• Regular Health Check-
up

• Lifestyle management
• High risk group includes

>30+ yrs popu-
lation

• Family history
• Obesity
• Diabetes

Fact-In Developed countries
death rate in cardiovascular dis-
orders are 38/100.

What’s your message to the
public of PNG? 

The Press Conference conducted by PIH 
L to R : Col Sandeep Shaligram (CEO), Dr Nagarajan (Interventional
Cardiologist), Dr Suresh (Medical Director).

The Media listens to Dr Nagarajan –
PIH’s new Interventional Cardiologist.

Dr Suresh talks about
the importance of pre-
ventive health checks
and the Free Chest
Pain Clinic conducted
by PIH , every Friday.

Ol lain bilong kisim
na ol lain blong

larim
I GAT tupela kain pipel i stap long dispela
graun.  I gat  ol lain bilong kisim nating
samting na ol lain bilong larim samting i
stap.
Ol lain bilong kisim em ol lain i no save

pulap long wanpela samting. Ol i save
laik kisim,  kisim tasol olgeta samting. Ol
i no save laik tuhat long stretim sindaun
bilong ol. No gat!
Tingim bus, graun na wara bilong

yumi. Dispela ol samting yumi no
kamapim long han bilong yumi. Ol i stap
pinis na yumi kam bihain. Yumi lukim ol
na yumi no brek liklik long tingim ol i
kam olsem wanem? No gat tru. Yumi go
het tasol na yumi yusim i stap.
Wanpela longlong pasin i kamap bi-

hain tasol long indipendens em yumi
save hariap tru long salim ol diwai na bi-
hain yumi givim graun i go tu long ol ara-
pela kisim lain. Yumi laik mekim mani
hariap tru na yumi lus tingting long bi-
hain taim.
Ol lain bilong larim ol i save olsem ol i

no stap long ples graun ol yet. Ol i save
olsem ol i stap bikos ol arapela samting i
gat laip tu i stap wantaim ol long dispela
bus, graun na wara.
Dispela ol lain i no save hariap long

kisim ol samting long bus, graun na
wara. No gat. Ol i save skelim pastaim na
kisim inap long nid bilong ol. Pasin rispek
em i save go pas.
Taim ol i soim rispek ol i soim wanpela

kain pasin we ol i save ol i no antap long
dispela ol arapela samting husat i serim
dispela ples wantaim ol. Ol dispela lain i
save tru long mining bilong laip; laip bi-
long ol pipel, na laip bilong olgeta ara-
pela samting.
Yumi stap long wanpela taim nau we

biklain i laik kisim na salim tasol olgeta
samting. Yumi no wari moa long gutpela
sindaun we bus, graun na wara i givim
yumi. Olgeta samting yumi lukim yumi
laik kisim mani long em tasol.
Dispela kain pasin i ken bagarapim

yumi tru long bihain taim bikos yumi
wok long karim pikinini longlong tru na
nau populesen bilong kantri bilong yumi
i kalap hariap tru i go long seven milien
pinis. Ol pikinini ya bai i nidim sampela
ples long sindaun.
Yumi save tok biklain bilong yumi long

Papua Niugini, olsem 85 pesen olgeta i
stap long ples. Dispela i min dispela 85
pesen i nidim bus, graun na wara long
stap laip. Na sapos ol lain bilong kisim i
salim olgeta samting ol dispela popule-
sen bai i stap olsem wanem?
Ol lain bilong larim samting i stap i no

planti, na planti taim ol i save bungim
bikpela salens taim ol i laik tambuim o
pasim sampela samting i stap. 
Wok bilong lukautim bus, graun na

wara em i no isi, tasol sapos yumi luk-
save long wanem as tru dispela ol samt-
ing i bin stap bipo long yumi kamap long
graun bai yumi save olsem ol i stap long
lukautim yumi.
Papua Niugini i mas tambuim sampela

samting na lukautim bilong bihain taim.

Glasim
Wokabaut

wantaim 
Rosa Koian

Sapta 2

(RAIS)
Tok bilong braun rais na wait

rais

1. Brukim na givim long
pik na kakaruk. 
Sapos yu no brukim na givim,
em tu I orait, tasol bai bel bilong
pik na kakaruk I no inap kisim
olgeta kaikai bilong en.

2. Brukim I go liklik tru na

I kamap plaua, na kukim long
man I kaikai.
I gat kain kain pasin bilong
kukim dispela kain plaua kon.
Mipela I laik soim tupela olsem:

Poris kon
Kisim 1-pela kap plaua kon na
kapsaitim I go long sospen, na
kapsaitim 4-pela wara I go
antap long en na tanim. Larim I
stap inap plaua kon I solap. Bi-
hain putim liklik sol na kukim
long paia. Kukim I go tan. 
Sapos yu laik wokim narakain
liklik, orait, brukim pinat I go lik-
lik na miksim wantaim dispela
plaua kon.

Narakain liklik gen em I olsem:
Maski wara, kisim susu.
Yu ken kaikai dispela poris kon
taim em I hatpela yet. Narapela
rot bilong en I olsem: Larim
poris kon I go kol. Em bai I
kamap srong. Kapsaitim I go
antap long wanpela plet. Nau
kisim naip na katim. Putim liklik
gris, na kaikai. Em I swit, winim
bret. 

Bret kon
Kisim samting olsem: 
2-pela kap plaua kon,
1-pela kap plaua wit,
1-pela kiau kakaruk,

1-pela tispun sol,
1-pela tispun bekpaura,
Wara bilong wanpela pait muli,
Liklik gris o bata,
Liklik susu.

Bungim olgeta dispela samting
long wanpela plet na miksim
gut. Holim long han na tanim na
memeim na miksim.
Miksim pinis, orait, putim long
tin bilong kukim bret, na kukim
insait long stov. Sapos yu no gat
plaua wit, orait, kisim 3-pela
kap plaua kon na 3-pela kiau
kakaruk. Yu ken wokim ol liklik
skon tu na kukim long praipan. 

Save na Mekim Meri nius...

Edukesen Dipatmen i transfe ol wok i
go long Bogenvil Edukesen Dipatmen
SEKETERI bilong Edukesen
Dokta Uke Kombra tok tenkyu
long Dipatmen ov Edukesen na
Bogenvil Edukesen Dipatmen
long wok bung na komitmen
long transfe bilong edukesen
pawa na wok. 
Dokta Uke Kombra i tok ama-

mas long ol wokman na wok-
meri bilong Dipatmen bilong
Edukesen long Waigani na long
Atonomas Bogenvil Gavman
long wok we ol i mekim pinis
long transferim ol pawa na wok
aninit long Dipatmen na Tisia
Sevis Komisin  (TSC) i go long Bo-
genvil Dipatmen bilong Eduke-
sen.
Dokta Kombra i mekim dis-

pela toktok long taim bilong

opim Join Implementesen
Komiti (JIG) long Pot Mosbi. Dis-
pela  JIG em i impoten hap bi-
long dispela senis i kamap gut.
Em i tok tenkyu tu long Aus-

tralia Dipatmen bilong Foren
Ares na Tred  (DFAT) long sapot
bilong em long edukesen na
long putim mani long holim dis-
pela miting.  
Seketeri i singautim ol opisa i

gat wok long NDoE na tu ABG
long toktok olgeta taim. Em i
autim wari bilong em tu olsem
dispela miting em i kamap bi-
hain long tupela yia bikos long ol
hevi bilong mani na lidasip.  
Dipatmen ov Edukesen na

Tisa Sevis Komisin i givim sam-
pela pawa na wok pinis i go long

ABG Edukesen tasol sampela i
stap yet wantaim NDoE. Ol nara-
pela pawa na wok we ol i holim
yet long NDoE em long In-
speksen, Karikulam na Eksami-
nesen.
“Yumi mas tingting long ol

sampela nesenel gavman polisi
we dipatmen i mekim. Wanpela
bilong ol em Tuisen Fi Fri Polisi.
Wok bilong dispela polisi em
long lukim olgeta pikinini i mas
go long skul na rausim hevi bi-
long skul fi long ol papamama.  
Mi save olsem Bogenvil i

sasim ol papamama long baim
skul fi long dispela yia we yupela
i ken mekim tasol save olsem
skul fi em i bikpela samting we i
save pasim rot bilong ol pikinini

i go long skul.” 
Dispela tupela de miting bai

toktok long ol arapela ajenda we
Bogenvil Dipatmen ov Edukesen
Rejistresen Polisi, Regulesen bi-
long ol Pri skul long Bogenvil,
transfe i stap yet em TSC pawa
na ol wok long ARoB, na Bo-
genvil Edukesen Polisi, mak bi-
long Bogenvil Teknikel Koles
aninit long Bogenvil Ekt 2013 na
PNG Edukesen Ekt.
Long wankain taim nupela

Seketeri bilong Bogenvil Dipat-
men bilong Edukesen Dokta
Justin Kehatsin i tok dipatmen
bilong em i wok bung wantaim
Bogenvil Edukesen Minista long
mekim ol wok aninit long ol
pawa na wok ol i transferim i go. 

Famili Sapot Senta  opim nupela wing
NUPELA senis long Famili Sapot
Senta bilong Pot Mosbi Jeneral
haus sik bai helpim ol lain husat
i save kisim bagarap long famili
na seksual vailens gut moa wan-
taim gutpela helt ke.
Gavman bilong Australia i

givim K831,111 long stretim
Sapot Senta. Wok i bin stat long
Novemba 2016 na ol i pinisim
long las mun. 
Nau yet Famili Sapot Senta i

save lukim 15 meri na pikinini
long wan wan de. Dispela nu-
pela fasilit bai inap long kisim
12-pela moa nupela lain long
wan wan de. Planti bilong ol dis-
pela lain husat i save kisim hevi
em ol pikinini we ol i save kisim
kaunseling na helpim long
wanem bagarap ol i kisim long
bodi.
Dispela bai lukim namba bi-

long olgeta lain i kam long dis-
pela sapot senta i go long 1,000
long wan wan yia. 
Australia Hai Komisin Kaunsel,

Susan Ferguson, i bin opim dis-
pela nupela senta. 
“Dispela nupela fasiliti bai

lukim ol meri na ol pikinini long
kisim laip sapot long taim bilong
hevi. Mipela i tok amamas long
Pot Mosbi Jeneral Haus Sik long

helpim yet wantaim gutpela kea
long ol lain husat i kisim bagarap
long bodi na long tingting,” Fer-
guson i tok. 
Gavman bilong  Papua Niugini

na Australia i wok bung long
helpim yet ol lain i kisim bagarap

long famili na seksual vailens.
Sapos nau yu painim hevi long

famili ringim ol dispela namba:
324 8245. O ring long  1-Tok
Kaunseling konfidensel fon lain,
71508000.

Poto i soim bet long wanpela rum bilong Famili Sapot Senta long Pot Mosbi Jeneral haus sik. 

Goroka polis kisim bek ol hait gan na katres 
John Supa i raitim

GOROKA polis i kisim bek
pinis sampela gan, katres
na ami yunifom klostu
long Goroka long las wik
Fonde nait.

Ol polis ripot i tok dis-
pela ol samting bilong pait
i wok long go long Sauten
Hailans provins we brata
bilong wanpela ileksen
kendidet na wanpela polis
ditektiv i mekim. Tasol ol
polis long Goroka i bin
holim pasim ol long wan-
pela rotblok long Hailans
Haiwi long Korofeigu au-
sait long Goroka .   

Polis ditektiv insait long
dispela hevi i save stap
long Lae (haitim nem) na
em i bilong Imbongu dis-
trik long Sauten Hailans
provins. Em i bin holim
wanpela silva kala Ford
Ranger kar na ol i lukim
olsem em i lukautim ol dis-
pela gan na katres long
Hailans Haiwe.

Dispela ditektiv polis i
bin holim wanpela 9 raun
laip magnum pistol. 

Isten Hailans Provinsal
Polis Komanda (PPC)
Suprintenden Alex Ndrasal
i tok dispela ditektiv Kon-
stabel bai kisim kriminel
sas na ol bai salim i go long
Lae Metropoliten Suprint-
enden Anthony Wagambie
Jnr long givim mekim save
long em.  

Ndrasal i tok em i wari
tru na i no amamas long
lukim wanpela polis ditek-
tiv i yusim namba bilong
em olsem wanpela polis-
man long brukim lo na
karim ol gan na katres na
ol ami yunifom.

Ol hait gan we polis i
kisim em: wanpela polis
gan, Armscor Magnum Pis-
tol wantaim seriel namba
A1341881 na wanpela US
Army Colt Pistol wantaim
seriel namba 94077.  Ol
katres em 38x9mm rauns,
81x5.56mm rauns, 45x
7.62mm rauns na 10x Bull-
dog .357mm rauns. 

Ol polis i painim olsem
brata bilong wanpela
kendidet husat i resis long
Kagua – Erave Open sit em

i stap baksait long dispela
pasin bilong brukim lo. Dis-
pela tupela man nau i stap
long Goroka Polis Stesin
sel.

PPC Ndrasal, i tok ama-
mas long Unggai Bena
Polis Komanda, Daniel
Misiel  na ol polisman na
meri bilong em long soim
dispela kain stretpela
pasin long luksave long ol
samting bilong pait i go
long Sauten Hailans we
inap long bagarapim planti
laip.   

PPC Ndrasal i givim tok
lukaut long ol kendidet na
ol sapota bilong ol long
rispekim ol narapela pipel
wantaim gutpela wei bi-
long kempen.  

Em i tok pasin bilong
stilim ol gan na katres em
olsem mani redi long kilim
ol narapela pipel na
kamapim ol traibel pait na
trabel.  

Tasol long wankain taim
tu PPC i givim ripot olsem
ileksen kempen long Isten
Hailans Provins i kamap
gut tasol. 

Ol hai pawa katres wantaim bek na mobail fon we ol Goroka polis i kisim long ol trabel man long
Hailans Haiwe las wik Fonde. Poto: John Supa.

Ol skul bilding paia long Sialum
Frieda Sila Kana i raitim

WANPELA ripot i kam
long Sialum long Tewai-
Siassi distrik, Morobe
Provins dispela wik i tok
olsem, Sialum Teknikal
Sekenderi skul i lusim
tripela skul haus bilong
en taim ol sampela
sumatin i bin kukim
long las wik.

Mista Teddy Moses,
wanpela bipo kaunsila
na bipo bod memba bi-
long dispela skul i tokim
Wantok Niuspepa
olsem, ol sampela
sumatin husat i bin lusim
skul pinis i kam bek gen
na kukim wanpela domi-
tori o haus slip bilong ol
boi sumatin long Mande
15 Me long nait. 

Bihain gen long Trinde
17 long nait ol i kam
kukim namba tu haus
em wanpela dabol klas-
rum bilong ol Gret 10A
na 10B. I no inap yet na
long Fonde long san, ol i
kukim gen haus bilong
jenereta set.

Dispela hevi i mekim
na ol sumatin nau i lusim
skul na i go long ples

wetim ol atoriti long
mekim disisen long
pasim skul o stretim dis-
pela hevi.

Mista Moses i tok
olsem sampela sumatin
i bin bungim em na i
tokim em olsem ol
sumatin i bin gat bel
hevi long ol tisa i no stap
gut long skulim ol na tu
ol i hangre bikos i no gat

kaikai long skul.
Tasol em i tok olsem,

long Janueri 26 dispela
yia, bikpela toksave bi-
long Minista bilong
Edukesen, Nick Kuman i
kamap long Nesenel
Niuspepa long fran pes
olsem gavman i salim
pinis K75 milien bilong
tuisen fi i go long ol skul
long kantri. 

Long wankain taim
tu em i tok, Sialum
Teknikal Sekenderi
Skul i bin kisim K600
projek fi long wan
wan sumatin long stat
bilong skul yia. Olsem
wanem na i no gat
kaikai long holim ol
sumatin long skul?

“Ol tisa i save
ranawe i go stap long
Lae olsem na prinsipel
tu i no bin stap long
taim namba wan haus
i paia. Bihain long dis-
pela haus i paia nau
em i go bek long
skul,” Mista Moses i
tok. 

Wanpela hevi we
Mista Moses i lukim
em long Bod ov Ga-
vana na PNC i no save
bung inap planti yia
nau. Em i tok long
taim em i bin stap
kaunsila na bod
memba long 2008 i
kam 2013 ol i save
holim ol Bod ov Ga-
vana miting wantaim
ol PNC  long lukluk
long ol hevi bilong
skul, tasol nau em no
gat.

Domitori we i bin
paia i save holim 100
o moa sumatin mangi
long slip. Sialum
Teknikel Sekenderi i
gat 200 sumatin husat

i bin enrol long skul
long stat bilong dis-
pela yia. 

Wantok Niuspepa i
traim long toktok
wantaim ol Edukesen
Atoriti long Lae tasol
olgeta telepon lain i
no wok. 

Mista Moses i
makim maus bilong ol
papamama na ol
komyuniti lida na i
singaut long Bod ov
Gavana bilong sek-
enderi skul i mas
lusim opis bilong ol
long wanem ol i
winim pinis 6-pela yia
long dispela opis na
em i abrusim taim we
Edukesen Polisi i
makim.  Em i singaut
tu long Prinsipel na
Deputi Prinsipel bi-
long skul long transfe
I go long narapela hap
bikos ol i no stretim ol
hevi bilong ol sumatin
disiplin inap longpela
taim.

“Mi laikim Eduke-
sen Atoriti i mas
rausim Prinsipel na
Deputi Prinsipel long
dispela skul bikos
planti yia ol i stap na
ol kain hevi i kamap,
ol i no stretim skul
sumatin disiplin na
hevi i wok long kamap
yet,” Mista Moses i
tok. 

Nupela Nesenel AIDS Kaunsil
Memba kisim opis

NUPELA Nesenel AIDS Kaunsil memba  i bin
wokim tok promis bilong ol long las wik Fraide
Me 19 long wanpela liklik seremoni long Pot
Mosbi.

Dispela seremoni em i soim olsem lo i luksave
long ol dispela kaunsil memba long ol i stat long
holim ol miting. Namba wan bilong ol dispela i
bin kamap stret bihain long ol i wokim tok
promis.

Nesenel AIDS Kaunsil (NAC) Siaman John Ipi-
dari i tok dispela spesel miting em long toktok
long ol bikpela samting we i wok long givim hevi
long operesen bilong NAC insait long planti mun
i go pinis taim i no bin gat Kaunsil na Dairekta i
stap.

Nupela Siaman i tok sampela ol arapela bikpela
samting ol i bin toktok long en em long stretim
NACS akaun long em i ken yusim gen BSP Akaun
bilong en, Baim 8900 katen kondom nau i stap
long Mari Ami Bareks na  long baim long Popule-
sen Sevis Intenesenel (PSI), na bikpela samting
true m long makim nupela Ekting Dairekta. 

Long las foapela mun Nesenel AIDS Kaunsil i no
bin gat Dairekta na dispela i mekim wok bilong
ejensi i hat liklik. 

Nem bilong ol nupela Memba long lista husat
i kisim tok orait bilong Nesenel Ekseketiv Kaunsil
em: Joseph Thomas Wolom Sukwianomb i
makim ol gavman dipatmen, James Tony Wong i
makim ol Komesel na Indastriel kampani, Monica
Mauwe i makim ol Non-Gavman Ogenaisesen,
Heisi Epy Novulu i makim ol Meri, Ian Ako i
makim ol Pipel i gat HIV (PLHV), Dokta Paison
Dakulala i makim ol Helt Wokman na meri, Betty
Lovai i makim ol Yunivesiti, John Ipidari i makim
Enclaves Indastri, Christine Joan Sturrock i makim
ol Baileterel Patna, Kadinel Sir John Mathew
Ribat i makim ol sios, David Bridger i makim ol
globol ejensi, Reveren Dick R Avi i makim ol sivel
sosaiti ogenaisesen.

Letter of acknowledgement from Tambul-Neblyer 
students in PNG and Overseas to Gabriel Andandi – 
Candidate for Tambul-Neblyer Open Seat 2017
On behalf of all Tambul-Neblyer
students attending PNG Univer-
sity of Technology, Polytechnic,
Balop Teachers College, Lae Nurs-
ing College and other tertiary in-
stitutions in PNG and overseas,
we would like to pass our appre-
ciation and gratitude to Mr.
Gabriel Andandi for paying our
school fees this year, a unique
and innovative task that eases the
burden felt by our financially poor
parents and guardians.
As President and Executives of

Tambul-Neblyer students attend-
ing UNITECH we acknowledge that
Mr. Gabriel Andandi’s “Tambul-
Neblyer Tertiary Students School
Fee Initiative”, is God-sent and
much appreciated as a great in-
vestment and incredible idea.
We regard Mr. Andandi as the

leader with vision for the future
Human Resources Development
after valuing human resource for
Tambul-Neblyer as a fundamental
factor for the growth and develop-
ment of our district and country.
Unlike other regions and

provinces that receive school fee
assistances from their MP’s and
provincial governments, Tambul-
Neblyer students, past and pres-
ent, have been neglected since the
country’s independence when
Human Resources development
through education remains the
ONLY option and benefit for the
district as Tambul-Neblyer is one
of the poor districts in the country.
Mr. Andandi has the dream and

wisdom and initiated to assist
Tambul-Neblyer students since
1997 and his products are now in-
fluential professionals in various
fields in the country. Mr. Andandi
allocated half a million Kina this
year for Tambul-Neblyer students
which have relieved our poor par-
ents tremendously. Our parents
are literally poor and the little
money they make from selling
cabbage, potato, sugarcane etc
can assist them save up to at least
K500 a year. Today, we are re-
quired to pay more than K5000
every year in school fees which
our poor parents cannot afford.

Mr. Gabriel Andandi was God-sent
for us and we humbly cry from our
hearts and thank him as this is the
beginning of tangible transition.
We were ignored since inde-

pendence by former MPs and
provincial governments in paying
our fees. But having seen Mr. An-
dandi’s dream to have an edu-
cated population in our electorate,
it fulfills our dreams and desire as
elites for the district. We want to
have a peaceful society comprises
of educated population. There-

fore, we created history in PNG by
endorsing our candidate in Mr.
Gabriel Andandi for Tambul-
Neblyer Open Seat 2017 and paid
his nomination fee. Our initiative
is from within our heart for the
overall benefit for our electorate
and future students and parents.
Our candidate, Mr. Gabriel An-

dandi meets all the credentials to
be a good leader, not only for
Tambul-Neblyer but for PNG and
the world. He was a former
teacher with a BA from University

of Goroka. He later
obtained his Masters
in Human Resources
from Australia. His
professional back-
ground is very diverse
including a United Na-
tion employee for
more than a decade
where he travelled
the world and met
with people from all
over the world in
meetings and confer-
ences. He later held a
very senior position
with the Education
Dept as the Assis-
tance Secretary. He is
currently a successful
businessman. Our
candidate has a vast
experience in both
private and public
sector and a humble
family man and com-
munity leader in Tam-
bul-Neblyer including
his Wambul Village,
Lower Kagul district.
Our candidate can
talk in Parliament on
issues of national and
global importance.
Our candidate is able
to secure financial
and capital resources
from overseas given
his professional expe-
rience with diverse
network and not only
depend on DSIP and
PSIP funds which are
very limited. That's

what makes our candidate out-
standing and unique amongst
other candidates. So we endorsed
and paid his nomination fee to be
our leader.
To our parents, relatives and

wantoks from Tambul-Neblyer, we
respect your constitutional rights
to choose a leader of your choice.
But we urge you not to choose
your wantoks or tribes
man/women who lack high stan-
dard of leadership caliber. You
must follow our action to choose a

good leader who has the dream
for our electorate and the country.
We the students come from
throughout Tambul-Neblyer and
different tribes. Our Candidate,
Mr. Gabriel Andandi is from Gaul-
gal Tribe in the Lower Kagul. The
reason we endorse and pay his
nomination fee is because of his
policy to have an educated district
and country through education.
Mr. Andandi’s policy brings us all
together.
The potential parents for Tam-

bul-Neblyer who will have their
children in school tomorrow must
consider their votes as very impor-
tant. The students doing Primary
and High Schools today must ask
their parents whether they have
the money to send them to univer-
sities and colleges tomorrow that
will cost them K5,000 and above.
Our candidate, Mr. Gabriel An-
dandi has demonstrated since
1997 and this year with half a mil-
lion Kina he gave to pay students
fees. He will continue but imagine
if he is our MP tomorrow!
While we thank our candidate,

father and mentor, Mr. Gabriel
Andandi in supporting us since
1997, we are privileged to present
him to our parents, relatives, wan-
toks and voters in Tambul-Neblyer
to consider him in this election.
We must remember that “posi-

tive changes start from individual
decisions today”.
God bless Tambul-Neblyer &

God bless our country.

Mr. Andandi, leader with a vision.

Editor
Frieda Sila Kana

Email: editorial@wantokniuspepa.com

LONG planti kantri long wol, i
gat lo i stap long bosim ol
impot o ol samting ol kampani
o gavmen yet i baim i kam long
ol ovasis kantri. Na i gat tu
wanpela grup gavman i makim
long sekap long kwaliti bilong
ol dispela samting. 

Kwaliti i mas nambawan na ol
samting i mas seif long ol pipel
i yusim. Sapos ol pipel i gat
komplen long kwaliti bilong ol
samting ol i baim, orait ol i ken
lukim dispela grup na autim
wari bilong ol.

Dispela kain pasin i bilong
lukautim ol pipel na i bilong
salensim ol ovasis kampani long
salim ol gutpela kwaliti samting
i kam insait.

Tude long PNG i no gat lo i
stap long bosim dispela samt-
ing. Yu ken baim ol kain samt-
ing olsem ol slipas o sanglas
long strit o long ol liklik tred
stua na ol bikpela stua tu, tasol
kwaliti bilong ol i nogut. Bihain
long yu yusim long wanpela o
tupela wik bai ol i bruk. Mani i
go lus nating long baim, na
sapos em i wanpela samting yu
nidim tru bai yu go bek baim
gen.

I gat planti komplen i save
kamap long dispela pasin bilong
salim ol rabis kwaliti prodak
long ol stua. Planti bilong ol dis-
pela samting i save kam long ol

kantri long hap bilong Esia.
I gat ol kain kain trik i stap

long grisim ol pipel long baim.
Namba wan em i gat ol bren

nem i stap long ol dispela pro-
dak na namba tu em prais bi-
long ol i daunbilo tru. 

Planti pipel i save skelim

tingting gen long taim ol i lukim
dispela tupela samting bikos ol
i save pinis olsem kwaliti bilong
prodak em i nogut. 

Ol faktori long Esia i wokim ol
dispela kain rabis kwaliti prodak
long salim i kam long ol kantri
olsem PNG bikos ol i save olsem
yumi no gat strongpela lo bi-
long salensim kwaliti bilong ol
dispela prodak. Ol i save olsem
ol pipel bilong yumi i no bisi
tumas long kwaliti, ol bai ama-
mas tasol long skelim prais na
sapos ol i lukim prais i daunbilo
bai ol i baim.

Tude i gat ol lain i wok long
salim ol kain kain samting long
ol informal maket long strit na
long ol bikpela maket tu na
arere long ol haus. 

Planti bilong ol dispela samt-
ing i no gutpela tasol ol kas-
toma i no save salensim ol lain
i salim. Wanpela gutpela ek-
sampel em ol slipas.

Ol i save bruk hariap tru. I gat
ol bikpela stua we ol pipel i save
go baim ol dispela samting na
go salim gen long strit.

Ating i gutpela long gavman i
mas lukluk long ol kain stua
olsem na givim tok lukaut long
ol papa bilong stua. Sapos ol i
laik wokim bisnis long PNG, mo-
beta ol i salim ol kwaliti samt-
ing.

I no ken karim ol rabis i kam
giamanim ol pipel. Sapos i gat
wanpela lo i stap, mobeta ol i
kamap ples klia na tok save we
ol pipel i ken go na komplen.

Bp. Rolando Santos, CM,
Bishop of Alotau-Sideia

Dispela yia, ol lain Vincen-
tians of the Congregation of
the Mission i selebretim
400 yia bilong taim ol i sta-
tim Vincentian Charism.
Long dispela taim tu ol
misineri hia long PNG i bin
selebretim silva jubili bilong
Pater Marceliano Oabel na
Pater Jacek Tendej. 

Long makim dispela tu-
pela bikpela selebresen ol
Vincentian misineri i bin go
bung long wanpela ritrit
long Tawali, Milen Be
Provins. Olgeta 11-pela Vin-
centian misineri husat i wok
long PNG i bin stap long dis-
pela ritrit. I gat 4-pela bi-
long Filipins, 3-pela
Indonesian, tupela bilong
Polan, wanpela bilong
Kolombia na wanpela bi-
long Australia. Ol i wok long
4-pela daiosis, Daru-Kiunga,
Alotau, Pot Mosbi na
Goroka.

Bisop Rolando Santos i
bin go pas long dispela ritrit.
Het tok bilong dispela ritrit
em, Fidelity to the Vincent-
ian Charism and the New
Evangelization.

Ol i bin toktok long
bikpela presen ol i kisim

long God long mekim wok
bilong Vincentian misineri.
Pater Marceliano i tok em i
luksave long misineri voke-
sen bilong em long taim em
i wok long peris bilong em
long Gusaweta, Kiriwina,
long Alotau daiosis.

Olgeta i bin amamas na
wanbel olsem dispela bung
bilong ol long toktok na
kam bung wantaim long
strongim gen Vincentian
vokesen bilong ol, em i
bikpela samting tru we
mani i no inap long baim.

Printed and Published at:
Dove Travel Building,
Level 2,: Section 24, Lot
25, Angau Drive/ Lahara
Avenue Junction, Boroko

Ol Vincentian misineri selebretim 400 yia 

Strongim lo bilong rausim
ol rabis prodak

Jada 017

@#!! 
Mi baim slipas hia aste.. Nau
em bruk!! Mi laikim moni bilong

mi bek Nau!!!

Eh soli..
aste mi no stap lo
hia..em mas wan-
pela wokman..soli,

soli..

Long makim dispela tupela bikpela selebresen ol Vincentian misineri i bin go bung long wan-
pela ritrit long Tawali, Milen Be Provins.

Mi olsem man i go pas long Papua Niugini Ekstretiv Indastri Transparensi  Inisetiv  i  (PNG
EITI) Nesenel Seketeriet, i mi amamas long tokaut long nupela pablikesen bilong namba
tu ripot, bilong 2014 fiskal yia. Dispela ripot i karamapim wanpela bikpela mak bilong
EITI Intenesenel standet we ol i yusim long asesem mipela olsem wanpela kendidet kantri.
Dispela 2014 Ripot em NG EITI Malti Stekholda Grup (PNGEITI MSG)i bin putim aut long
stat bilong dispela yia. PNGEITI MSG em i bodi we i makim gavman, sivel sosaiti, na 
indastri we i save lukautim ol wok bilong EITIM insait long kantri. Nau pablikesen bilong
dispela ripot i soim olsem PNG i mekim wok long kisim mak bilong EITI olsem wanpela
memba kantri bilong intenesnel bodi we i laikim strongim transparensi na akauntabiliti
long eria bilong lukautim ol mineral na petroleum welt. 
Ol bikpela tingting bilong mekim wok bilong EITI long kantri bai:
l Soim long ol pablik manmeri ol dairek na i no dairek kontribusen o samting we

ikstretiv indastri i givim long PNG ikonomi;
l Kamapim klia tingting bilong ol pablik manmeri long menesmen bilong ol 

ekstrektiv indastri; 
l Strongim ol wok bilong kamapim mani we i bihainim ol polisi seting; na 
l Wok gut wantaim ol stekholda long stretim ol hevi i save kamap long ol 

ekstrektiv indastri.  
l Sotpela toktok aniniti i givim bikpela piksa bilong wanem samting i stap insait 

long ripot na mi laikim olgeta sitisen long ritim ol toktok i stap insait long 
kamapim gutpela toktok na skelim tingting i go i kam long dispela ripot.  

OL ROT BILONG MANI KAM INSAIT NA OL LAIN BILONG GIVIM RIPOT
Ol rot bilong mani kam insait i tingim ol matiriel ol samting bilong mekim wok  (moa long
2 pesen bilong olgeta mani kamap long ekstrektiv sekta) bikos ripot i gat, prodaksen levi,
laisens aplikesen, laisens riniual, riniual penelti na ol transfe fi, divelopmen levi, laisens
fi, moa profit takis, ikwiti distribusen bilong ol sels, mandetori sosel ekspendisa, dividen
o win mani, grup takis, maining na petroleum takis, ol infrastraksa takis kredit,  foren
kampani holim bek takis na royolti. Olgeta dispela rot bilong kisim mani em i stap insait
long dispela ripot.  

OL KONTRIBUSEN BILONG EKSTREKTIV INDASTRI LONG IKONOMI  
Ripot i mekim klia olsem bihain long 14 yia bilong gutpela gro, PNG i senis long stap olsem
wanpela lo inkam kantri i go long lowa midel inkam, tasol kantri i wok long stretim yet
infrastraksa na gavanens straksa long karamapim ol hevi bilong jiograpi o ples na ol kalsa
bilong en.  Ripot i soim olsem  gro bilong ikonomi i go antap long 8 pesen wantaim 91
pesen bilong dispela gro i kamap long ol ekstretiv sekta – we ol ekspot bilong PNG LNG i
stap baksait long en taim em i stap long Me 2014.   

LIGAL FREMWOK NA OL FISKAL REJIM
Ripot i tok klia long wanpela bikpela sistem bilong gavman we i go daun long ol lokal level
long stap klostu long ol ples i stap longwe na i hat long go na tu long bihainim ol kain
kain kalsa bilong ol pipel. Em i tok aut olsem maski i gat ol strongpela polisi pletfom i
stap, em i hat long mekim wok bikos ol i no gat inap kepesiti o saveman na i no gat
akauntabiliti, moa long ol lokal level.  

MENESMEN NA DISTRIBUSEN BILONG OL MANI I KAM INSAIT 
Ripot i tok aut olsem i no gat odit insait long ol gavman opis. Baset bilong PNG em 
Dipatmen bilong Treseri i save wokim wantaim save bilong palbik.  Nau enm i stap antap
long wanpela rul o lo long em i mas kamapim ol gutpela fiksal polisi. Ol wok bilong 
akauntabili na kepesit bilong sabnesenel gavman long wokim ripot em i pas na em i mas
kisim helpim long strongim gen olsem ripot i tok. 

SOSEL EKSPENDISA
Ektstraktiv i lukim olsem ol kampani i save givim samting i go bek long ol komyuniti we
ol i save mekim wok long en, na em i abrusim mak bilong dairek ikonomik benefit na ol

emploimen o wok ol i givim ol.  Tasol, EITI stande i no gat wanpela tok klia bilong sosel
ekspendisa na dispela em ol i lusim long wan wan kantri long kamapim mining bilong ol
yet.  Ripot i kamapim ol veriens o wok man i narakain long wanem samting ol lain i mekim
ripot i stap insait long dispela kategri.   

MAINING
PNG i stap long mak 20 long ol wok gol na kopa produsa wantaim prodaksen bilong sliva,
nikel na kolbat.  Insait long yia bilong ripot, 9-pela main i bin wok insait long Papua Niugini
aninit long ol bikpela intenesenel kampani, ol kampani bilong gavman na ol bikpela lain
junia maining kampani wantaim  sampela bikpela kontribusen i kam long moa long 80,000
ol smol skel aluviel maina.  

OIL NA GES
Papua Niugini em i stap 99 namel long 103 kantri i save salim oil wantaim samting olsem
2.53 milien barel.  Liklik mak bilong prodaksen kost na stratejik kantri lokesen long Esia
Pasifik baia i givim gutpela sans long indastri long resis. Kamap bilong oil long 1992 i kam
i bin lukim prodaksen i go daun isi, isi long namel bilong 1990. Sampela nesenel na 
maltinesenel oil n ages kampani i bung long prodaksen na eksploresen wantiam sampela
nupela projek i stap long plening na divelopmen mak yet.   

OL KAMPANI BILONG GAVMAN
Insait long 2014, ol kampani bilong PNG gavman we i bin putim han long dispela ripot
em;   Indipenden Pablik Bisnis Kopresen (IPBC), Nesenel Petrolium Kampani bilong  PNG
Ltd (NPCP), Petromin PNG Holdings Ltd, Ok Tedi Mining Ltd, na Mineral Risos Divelopmen
Kampani Ltd (MRDC). Ripot i tokaut long sampela bikpela hevi na salens we Gavman i
mas lukluk long en em long bungim ol data o ripot bilong wok na long transarensi o
mekim long ples klia.  

RIKONSILIESEN BILONG OL ROT BILONG KISIM MANI
Klostu olgeta ejensi i save givim ripot i bin givim ol data o stori i kam long dispela ripot
tasol sampela ol data i kam bihain long namba wan pablikesen deit em long Desemba
31,  2016. Mipela i hop olsem dispela ripot bai kisim ol data hariap long gutpela, kliapela
ripot bai kamap bihain.  Planti bikpela rot bilong mani i kam insait em i dabolim mak 
bilong yia 2014 winim mak bilong 2013- bikos long PNG LNG projek.  

OL WOK PAINIM NA REKOMENDESEN
Long taim bilong redim namba wan ripot  (bihainim fiscal yia 2013) na namba 2 ripot  
(bihainim fiscal yia 2014), ol i kamapim sampela hap bilong sistem na proses na 
ogenasesen kepesiti we i bin slek bikos em inap long senisim kwaliti, na long mekim klia
ript bilong   EITI.  Ol rekomendesen i kamap long 2013 Ropot i lukim bikpela senis insait
long 2014 Ripot.

PINISIM TOKTOK
Mi olsem man i go pas long Seketeriet, mi wanbel long wanem wok i kamap pinis long
nau long mekim wok bihainim tingting bilong EITI long kantri na long strongim komitmen
we ol memba bilong MSG i soim long stap baksait long dispela tingting. Mi lukim tu 
gutpela rilesensip namel long ol MSG we i kamapim ples bilong toktok ples klia i go i kam,
gutpela wok bung wantaim, gutpela komyunikesen, moa toksave i go i kam isi na i gat
bilip namel long ol memba kantri, ol indasti na ol sitisen. Mi lukim dispela wok bung
wantaim olsem wanpela bikpela rot long stretim ol hevi we i save stropim ol ekstrektiv
long go het. 

Tok orait i kam long: 

LUCAS ALKAN
Het ov Nesenel Seketeriet

NIUS TOKTOK
Bilong

PNGEITI NESENEL SEKETERIET
Long 

PABLIKESEN BILONG PNG EKSTEKTIV INDASTRI TRANSPARENSI 
INISETIV (PNGEITI) 2014 FISKAL YIA RIPOT

Papua Niugini Ilektorel Komisen i gat
wok aninit long Konstitusen o Mama
Lo bilong Indipenden Stet ov Papua

Niugini na Ogenik Lo bilong Nesenel na
Lokal-Level Gavman Ileksen long redi long
banisim gut 2017 Nesenel Ileksen. 

Wok bilong banisim gutpela nem bilong
vot  na olgeta hap bilong ilektorel wok i mas
go long olgeta sitisen na political na sivel
stekholda long kantri. 

Ol representative na kendidet bilong poli-
tikel pati, ol indipenden kendiket, ol wan
wan skrutinia na sapota i gat bikpela wok
olsem ol ki patisipen na benefiseri long
sapotim fri, fe na seif ilektorel proses. 

PNGEC Kod ov Kondak bilong Politikal Pati,
Kendidet na Pati  , Kendiket na Pati Skrutinia
na Sapota  long taim bilong 2017 Nesenel
Ileksen ol i wokim disain bilong em olsem
wanpela agrimen namel long Komisen na
politikal stekholda long bihainim ol ilektorel
lo bilong kantri.  

Yumi olgeta pasim tingting long promotim,
strongim, na ranim na stap insait long 
wanpela ileksen we i kisim olgeta lain, stap
wantaim bel isi na bihainim demokretik na
i no gat man bai paulim ol samting,
kamapim pait na fosim na mekim ol vota i
pret wantaim ol ilektorel opisa na ol 
sekyuriti fos. 

Politikal lidasip bilong provinsla na open
distrik ilektoret i kisim wok long banisim

demokresi bilong yumi na banisim gutpela
nem bilong yumi long vot na larim 
olgetasitisen long stap fri long makim ol
man na meri long makim ol.  Yu no bihainim
lo bilong ileksen em yu brukim lo na mipela
bai strongim lo long lukautim gutpela 
ileksen long nem bilong ol pipel bilong
Papua Niugini. 

Taim bilong Kempein
Ol ileksen kempen ektiviti bilong ol kendidet
i mas kamap long pasin we i rispekim rait 
bilong ol arapela kendiket na sapota long fri
long wokim kempen.   Wanem kain pasin
nogut i kamap bilong bagarapim kempen 
bilong narapela kendidet olsem long taim
bilong reli, miting, mas, o demonstresen,
painim rot long stopim narapela man o meri
long kamap long wanpela politikel reli 
bilong narapela politikel pati em i no 
gutpela. Ol politikal pati na kendidet i mas
traim long go long ol lain pipel grup husat i
stap nogut na ol lain i stap namel nating na
nogat man i papa long ol long toksave long
ol pati program bilong ol. 
Ol kendidet na politikal pati i mas no ken

painim rot long senisim tingting bilong ol
vota  wantaim ol presen, mani na pretim ol
o givim tok promis long ol. 
Ol kain pasin olsem i stap daunbilo em i

tambu long mekim:

n Givim ol presen, mani o promis long

givim wok long ol vota sapos ol i givim
vot bilong ol.

n Kirapim ol kepen haus long ol 
komyuniti. 

n Yusim ol gavman risos, olsem ol kar o
trak long mekim wok bilong kempen. 

n Pasim kempen rot bilong narapela
kendidet i ran long seim ilektoret .

n Brukim o bagarapim ol kempen
matiriel o kempen hetkwata bilong
narapela pati o kendidet.

n Mekim ol toktok we i kirapim bel hat
na pait long wanem kain man o meri,
kendidet o politikel pati o wanem kain
posta o toktok we i gat ol toktok bilong
mekim ol pipel i kros.  

n Senisim tingting bilong ol poling opisal
o wokman long sapotim kendidet 
bilong ol. 

n Ol politikel pati na kendidet i mas
wokim ol pablik kempen bilong ol 
bihainim ol polisi pletfom bilong ol. 

Ol kendidet husat i raun long seim eria i
mas toktok namel long ol yet long ol i no
ken ranim ol reli long seim taim we bai
mekim ol sapota i kros na pait.  

Ileksen De
Long ileksen de, ol politikel pati i mas

helpim long fri ilektorel proses long stap fri,

fe, seif na bungim olgeta lain inap long vot i
ken vot.  

n No gat kempen i mas kamap long taim
bilong poling, na no gat kempen i mas
kamap insait na ausait long ples bilong
poling.   

n Ol politikel pati, kendidet, skrutinia na
ol sapota bilong ol i mas no ken mekim
pasin braiberi o baim vot, olsem givim
transpot long ol vota long go long vot
o pol, na ol i mas givim ripot long
PNGEC o polis atoriti sapos ol i lukim
sampela kain pasin braiberi i kamap.  

n Ol politikel pati, kendidet, skrutinia na
ol sapota bilong ol i no ken mekim pret
ol vota o ilektorel opisa long sampela
kain wei. 

n Ol politikel pati, kendidet, skrutinia na
ol sapota bilong ol i no ken sapotim
pasin bilong blokim vot na i mas lukim
rait bilong wan wan manmeri long gat
sikret vot i mas kamap.  

n Ol politkel pati, kendidet, skrutinia na
ol sapota bilong ol mas no ken sapotim
pasin bilong pulim vot o mekim pasin
bilong senisim poling. 

n Ol politikel pati, kendidet, skrutinia na
ol sapota bilong ol i mas rispekim wok
bilong domestik na intenesnel ileksens
obseva o ol lain bilong was long ileksen 

n Ol politikel pati skrutinia i mas no ken

pasim rot o painim wei bilong senisim
tingting bilong ol domestik o 
intenesenel obseva.  

Bikpela tingting bilong dispela Kod ov 
Kondak em long mekim wei bilong integriti
bilong ilektorel proses, kamapim gutpela
kempen wantaim bel isi na promotim 
gutpela pasin long taim bilong ileksen.  

Brukim Konstitusen o Mama Lo, Ilektorel
Lo na ol Pasin bilong Ileksen na ol narapela
lo i mas gat ripot i go long ol rait atoriti.  

Mi olsem Ilektorel Komisina bilong yu, i
laik tok strong long yupela ol politikel pati,
kendidet, skrutinia na ol sapot long rispekim
na bihainim ol Nesenel Konstitusen, Ogenik
Lo bilong Integriti bilong Politikel Pati na
Kendidet (OLLIPAC), Ogenik Lo bilong 
Nesenel na Lokal Level Gavman Ileksen,
Ilektorel Lo Regulesen 2007 na olgeta 
narapela lo na regulesen na bihain long 
ileksen.  

God i ken blesim yumi na ol program 
bilong  2017 Nesenel Ileksen bilong lain
Palamen bilong naispela kantri bilong yumi,
Papua Niugini

Tok orait i kam long:

MR. PATILIAS GAMATO, ML
Ilektorel Komisina

BIHAINIM GUT ILEKSEN LO NA BANISIM GUT GUTPELA WOK BILONG VOT 
NA ILEKSEN LONG 2017 NESENEL ILEKSEN 

Mak bilong daunim stetu bilong Chávez 
bai bagarapim Venesuela o nogat?
DISPELA protes i bin stat wantaim wanpela
grup bilong ol skul pikinini. Olgeta i bilas
long skul yunifom bilong ol na i sanap au-
sait long taun hol long liklik taun bilong
Villa del Rosario long westen Venesuela. 

I no longtaim, sampela lain i tromoi wan-
pela petrol botol long stetu bilong olpela
presiden bipo, Hugo Chávez na paia i
kamap. Ol manmeri i singaut amamas long
taim paia i kukim dispela plastik stetu na ol
i pulim i go daun na pulim raun long strit.  

Dispela pasin ol i mekim long kukim stetu
bilong Chavez i no wankain olsem taim ol
pipel bilong Iraq i bin daunim bikpela stetu
bilong  Saddam Hussein long Baghdad, long
2003 bihain tasol long ol soldia bilong
Amerika i bin go insait long Iraq.

Tasol long wiken ol mobail fon poto bilong
stetu bilong Chávez i raun long olgeta kona
bilong Venesuela we ol pipel i no wanbel
long Presiden Nicolás Maduro, em Chávez
yet i bin makim long kisim ples bilong em.
Klostu olgeta de i gat ol protes i save kamap
bikos ol pipel i no wanbel long ol samting
Maduro i wok long mekim long kantri.

Long dispela taim i kam inap nau ol pipel
i wok long bagarapim ol stetu bilong Chavez:
long Ureña, wanpela taun long westen Ve-
nesuela, wanpela stetu bilong het bilong
Chávez  i lus long pablik skwea na bihain
long ples bilong lida yet, long Barinas, sam-
pela lain i bin bagarapim wanpela piksa i
soim pes bilong Chavez. 

Sampela lain i tok bihain long planti yia we
ikonomi bilong kantri i bagarap, kaikai i sot
na gavman i wok long bagarapim ol pipel, ol
pipel bilong Venesuela i belhat tru na i stap.

“Dispela pasin i soim olsem gavman i no
gat rot moa nau long kontrolim pipel,”
Marinelis Soto, wanpela akaunten husat i
stap kostu long Villa del Rosario i tok. 

Em i tok, “Dispela samting i kamap long
taun we ol pipel i save sapotim gavman-
tasol nau ol i belhat tru na oltaim ol i save
putim ol rot blok.” 

Ol arapela lain i tok lukaut olsem long taim
Maduro i muv nau long senisim konstitusen
bilong kantri, maski sapos i bin gat ol protes
i kamap inap 6-pela wik nau, i no gat toktok i

kamap yet long rausim Maduro long gavman.
Olgeta de, planti tausen manmeri i wok

long protes, tasol planti pipel na ol politikal
lida wantaim ol i sapotim.

Tasol ol savelain i tok pasin bilong rausim
gavman i save kamap namel long ol memba
bilong gavman yet na i no long ol protes i
kamap ausait.

Luís Vicente Leon i tok, “I gat ol hevi i
kamap long gavman tasol yumi no inap tok
em i mak bilong rausim gavman tru,” em i
tok.

“Long taim bikpela hevi tru insait long
gavman i kamap ples klia nau, bai ol lain i
bruk i go kam na ol samting i bagarap. Ol
oposisen o wanpela kraisis i no inap long
kamapim dispela. Ol hevi insait yet long gav-
man bai brukim gavman,” em i tok.

Wanpela mak bilong ol samting i no stap
stret long gavman i bin kamap long mun
Mas long taim atonei jeneral bilong kantri,
Luisa Ortega, i toktok strong egensim
suprim kot husat i laik rausim pawa bilong
kongres em ol lain oposisen i go pas long en.
Ortega i tok dispela pasin bai gavman i laik
mekim bai “katim rop bilong konstitusen”.

Gavman i no mekim dispela senis tasol Or-
tega i kamap wanpela strongpela maus bi-
long egensim ol pasin nogut gavman i
mekim.

I gat bikpela presa nau long Maduro, tasol
i gat tupela ki grup husat i no opim maus na
egensim em yet. Ol dispela tupela lain em ol
memba bilong gavman na ol lain militeri.
Olsem na i luk olsem ol pait bai i kamap
tasol long toktok na ol protes long strit.Sampela lain i tok ol trabel long Venesuela bai bagarapim tru kantri.

Presiden Duterte i go bungim 'hero' bilong em Putin
PRESIDEN Rodrigo Duterte bilong Filip-
ins bai kamap long Moscow long lukluk
raun inap faivpela de we em bai
bungim “fevered hero” bilong em
Vladimir Putin na strongim wok bung
namel long Rasia na kantri bilong em.

Durtete i hatim US long taim em i
kamap presiden las yia na em i mekim
tok nogut long Barack Obama na em i
tok em i trastim tasol Rasia na Saina,
tupela bikpela kantri long wol. 

“Mi senisim tingting bilong mi long
pasin bilong yupela na bai mi go long
Rasia long toktok wantaim Putin na
tokim em olsem mipela tripela tasol i
sanap egensim wol: Saina, Filipins na
Rasia. Em wanpela tok tasol,” em i bin
tok long taim em i bin go lukluk raun
long Saina.”

Long taim em i raun long Moscow,
Duterte bai toktok long wanpela top
yunivesiti na bai em i toktok long ol

wok namel long kantri bilong em wan-
taim Praim Minista Dmitry Medvedev,
na Putin.

Rasia i no mekim wanpela toktok
egensim pasin Durtete i mekim long
stopim ol drag long kantri bilong em.
Ol human raits grup i mekim strong-
pela toktok egensim pasin Duterte i
mekim long kilim ol lain i salim ol drag.

Durtete na Putin i bin bung namba
wan taim long wanpela intenesenel
bung long mun Novemba las yia na
Putin i bin invaitim em long go long
Moscow.

Bihain long dispela, i bin gat wok
bung long militeri i kamap namel long
tupela kantri na tupela bikpela nevi sip
bilong Rasia i bin go sua long Manila.
Duterte i sotim nau ol join militeri ek-
sasais wantaim US.

Duterte i tok wanpela bikpela as bi-
long raun bilong em I go long rasia, em

long kisim ol wepon inap long pait
egensim ol Islam milten long kantri bi-
long em.

Long pinis bilong las yia, Stet Dipat-
men bilong US i tokaut olsem bai em i
no inap long samin moa planti tausen
ol raifel i go long ol polis bilong Filipins,
Durtete i tok bai em i go baim long
Rasia.

Em i tok “Mi tingim wanem samting
ol Raisa diplomat  i tok: ‘Kam long
Rasia, mipela i gat ol dispela samting
yu nidim,’”em i bin tok long dispela
taim.  

Em i tok,“Mi no laik tru long wok
wantaim US na mi laik ol i mas stop
nau long bosim mi na tokim mi long
wanem samting mi mas mekim. Mi no
go long kantri bilong ol yet. Ol i bin in-
vaitim mi long taim Trump i kamap
presiden tasol mi no go bikos mi wok
long tingting long go long Rasia.”

Presiden Rodrigo Duterte bilong Filipin, i tok: ‘Mi no laik wok
wantaim ol US.

Ol polisman i sambai long raunim ol lain i protest.



Biipo, bipo tru planti
man tru i stap na no gat

man i save long we bilong
kilim man indai. Ol man
save indai long taim bilong
ol yet. Olsem ples i pulap
long manmeri. 

Tasol klostu long ples
wanpela rabisman i stap em
palai tasol. Palai i save stap
long bikpela diwai, klostu
long wara ol meri i save
pulmapim wara long en. Na
tu u gat wanpela ples hait
bilong em yet antap long
diwai. 

Dispela diwai i gat rop, i
go antap long en na dispela
rop i bin mekim bikpela hip
na i gat pikinini. Pikinini bi-
long rop i olsem raunpela
sospen, na long dispela palai
i save slip olgeta taim. 

Taim ol meri i laik pulman-
pim wara long dispela ples
we palai i stap long en, palai
i isi tasol kamdaun na kilim
ol wan wan. Taim ol dispela
meri i go long ples ol i save

indai. Long dispela ples i
save matmatim ol long
graun. 

Tasoll ol man bilong ples
ol i no klia long dispela indai
bilong ol meri i kamap
olsem wanem? Na tu ol i no
save palai i stap klostu long
wara na i save kilim ol meri.
Nogat tru. Olgeta man i lon-
glong long dispela samting i
stap. 

Wanpela taim, wanpela
yangpela boi i skelim tingt-
ing bilong em, na i tok, “Ol-
geta taim mi save lukim ol
meri save go pulmapim
wara long dispela hap.”
Orait, long wanpela de.
Wanpela meri i go daun
long wara na dispela yang-
pela boi i hait tasol na bi-
hainim dispela meri.
Tasom meri ya i laik
pulmapim wara i stap.
Wantu palai i ran i kam-
daun long diwai na sangu-
maim dispela meri. 

Yangpela boi i lukim palia

pinis na wantu i rain i go
long ples na tokim ol man i
spik: “Mi lukim pinis wan-
pela samting i save kilim
yumi em palai. Man, palai i
no manki em i bikpela na i
gat tupela het na tang. “Ol
man bilong ples i harim tok
pinis, orait i redim spia, ba-
nara, na ol kain kain samting
bilong kilim indai dispela
palai. Wanpela de ol i tokim
wanpela lapun meri. Yu do
daun long wara na bai
mipela i bihainim yu. Dispela
lapun meri i kisim ol mambu
na pulimapim long bilum bi-
long em na i go daun long
pulimapim wara. 

Ol man bilong kilim indai
palai ol i redi pinis. Taim
palai i lukim meri i tan tasol
i kam na holimpas em i laik
kilim lapun meri. Tasol ol
man i banisim dispela man
bilong sanguma na ol i sutim
em wantaim spia. Taim ol i
laik kilim dispela palai, ol-
geta em i tokim ol: “Ah! Yu-

pela wet i noken kilim mi
kwik. Mi gat naispela na gut-
pela samting bilong tokim
yupela.”

Orait ol wet nau palai i
autim kain kain we bilong
sanguma, posin, marila, long
bikman bilong ples. Em nu-
pela samting tru na ol i ama-
mas tru long kisim dispela
samting o tok hait bilong
palai. Bihain long palai i
autim olgeta stori bilong
sanguma, ol i kilim em indai
olgeta. Olsem as bilong ol
sanguma, posin, na kain
kain marila nogut, em palai
yet i kamapim. 

Olsem long olgeta hap bi-
long graun i gat kain kain
samting nogut i bilong
bagarapim man. Na tu long
PNG as tru bilong sanguma,
posin, na ol arapela samting
nogut bilong bagarapim
pipel. Dispela samting tum-
buna yet i bin kamapim na
skruim i stap yet inap long
dispela taim. 

entatenmen

Ansa bilong Wod Pilai isu 2226

Ol wod lista:

ARERE
BIKBEL
BRAITPELA
DRAIDOK
ERIMA

GRASOP
HEVEN
HOLIMAN
HUSAT
JAPAN
KASANG
KOLPELA

LETA
LONGTAIM
MASTA
MISIS
PAIA
RAUNABAUT
RIGEL

SANPEPA
SITIM
STRETIM
TELIPON
TUMORA
WANHAUS
YANGPELA

PPAAIINNIIMM  WWOODD  PPIILLAAII

Em nau! Ol pikinini 
i ken painim rot 

i go long ples wantaim 
Wantok lain...

Stat hia

STORI BILONG TUMBUNA

Stat hia

Pinis

Pinis

WOK SANGUMA KAMAP WE 

Australia Indijinis
na Pasifik Ailan na

kalsa raits
Caroline Tiriman i raitim

OL indijinis pipel bilong
Australia inap lainim sam-
pela samting long kalsa na
human raits long ol pipel bi-
long Pasifik. 

Dennis Marita, Dairekta
bilong Kalsa Divisim aninit
long Ministri bilong Kalsa na
Turisim long Solomon Ailan,
i bin mekim dispela toktok
long wanpela bung ol i kolim
First Nations Cultural Sum-
mit i bin kamap long Mel-
bourne, tupela wik i go pinis.

As tingting bilong dispela
miting em bilong kisim save
i kam long ol narapla indiji-
nis pipel bilong wol long
kamapim wanpela rot bi-
long helpim ol indijinis pipel
bilong Australia long
strongim wok bilong lukau-

tim kalsa bilong ol.
Sampela kalsa bilong ol

Aborijini pipel bilong Aus-
tralia i wok long lus nau na
ol i laik strongim dispela.

Dennis Marita, i tok maski
ol kalsa bilong ol Pasifik
Ailan pipel i strong yet, ol i
mas wok strong long no ken
lusim ol dispela save bilong
ol long ol pasin tumbuna.

Dennis Marita Dairekta bilong
Kalsa Divisen Solomon Ailan
Ministri bilong Kalsa na Tur-
isim.

Musik em i bikpela hap long

ol kalsa bilong wol

MUSIK em i bikpela hap long
ol pasin tumbuna oa kalsa
bilong ol pipel bilong Papua
Niugini na ol pipel i mas
traim na holim strong.

John Faunt bilong Wan-
tok Music long PNG i bin
mekim dispela toktok tu-
pela  wik i go pinis taim em
i bin stap long First Nations
Culture mitng hia  long Mel-
bourne.

As tingting bilong dispela
miting bilong painim wan-
pela wei bilong helpim ol in-
dijinis pipel bilong Australia

long ol gutpela rot bilong
holim strong ol pasin tum-
buna bilong ol.

Planti toktok na wari i
save kamap long Australia
olsem ol kalsa bilong ol as-
ples pipel i wok long lus nau,
tasol ol i gat laik long
strongim ol dispela pasin
tumbuna bilong ol.

John Faunt i tok long luk-
luk bilong en em i lukim
olsem em i sori long lukim
olsem kalsa bilong ol  Abori-
jini pipel bilong Australia i
wok long lus.

John Faunt bilong Wantok Music PNG.

Ol woda i sutim 

17 kalabusman
Caroline Tiriman i raitim

POLIS ripot i tok  ol 17 kal-
abusman husat i bin ranawe
long Buimo haus kalabus
long Lae i bin dai long taim
ol woda i sut long stopim ol. 

Ol ripot i tok 77 man i bin
brukim banis bilong kalabus,
na ol korektiv opisa i bin sut
long stopim ol tasol 17 bi-
long ol i dai, na ol i bin holim
tripela bilong ol.

Ol i tok planti long ol dis-
pela man i bin stap wet kot
long ol kain pasin bilong stil,
yusim ol gan na mekim ol
dispela stil pasin.

Dispela em i namba tu
taim we bikpela namba bi-
long ol kalabusman i bin
ranawe long Buimo haus
kalabus.

Narapela kain hevi olsem
i bin kamap long 2016.

Polis Komanda long Lae,
Anthony Wagambie Jr i
tokim ol pipel long stap isi
long haus bilong ol long
wanem ol 57 kalabusman i
hait nabaut i stap.

Kekend Charles em i kam-
eraman ripota bilong NBC
Televisen long Lae, i tokim
Radio Australia long dispela
hevi.

Australia na PNG i

kamapim asua long Manus
Caroline Tiriman i raitim

OL hevi na wari wantaim ol
asailum sika na refuji long
ditensen senta long Manus i
asua bilong ol praim minista
bilong PNG na Australia,
Peter O'Neill na Malcolm
Turnbull.

Oposisen lida Don Polye i
mekim dispela toktok bihain
long ol PNG imigresen opisa
i bin tokim moa long 800 ol
man i stap yet long senta
olsem klostu nau bai ol i
rausim ditensen senta na ol
i mas tingting gut nau long
bihain taim bilong ol.

ABC niusman long PNG
Eric Tlozek i bin ripot olsem

ol i tokim ol dispela asailum
sika na refuji olsem ol i mas
muv i go long wanpela ples
klostu long Lorengau taun.

Dispela toktok bilong ol
imigresen opisa i bihainim ol
wok em gavman i wok long
mekim aninit long ruling bi-
long PNG Suprim Kot. Kot i
bin  tokaut olsem dispela
senta i bin brukim mama lo
bilong kantri na Australia i
mas pasim.

Mista Polye i tok sapos ol
gavman bilong Australia na
PNG i bin hariap na stretim
dispela hevi, ol dispela refuji
na asailum sika bai no inap
bungim planti wari na hevi
nau.

Ol ovasis sekyuriti opisa

long PNG i mas go

Caroline Tiriman i raitim

ATONI Jeneral na Minista bi-
long Polis na Jastis bipo long
gavman bilong Praim Min-
ista Peter O'Neill, i tok pasin
em Papua Niugini Polis
Komisina Gary Baki i mekim
long kisim ol ovasit sekyuriti
opisa long wok long kantri i
brukim lo na em i mas salim
ol dispela lain i go bek long
ples bilong ol.

Kerenga Kua i mekim dis-
pela toktok bihain long sam-
pela opisa bilong wanpela
sekyuriti bisnis bilong
Amerika  i stap nau long Pot
Mosbi long givim trening
long yusim ol gan pastaim
long bikpela miting bilong
APEC long 2018.

Planti pipel long Pot Mosbi
siti i bin wari long taim ol i
harim nius bilong ol dispela
ovasis sekyuriti opisa.

ABC niusman long PNG
Eric Tlozek i ripot olsem
planti pipel i bin kirap nogut
long lukim ol dispela pipel
husat i gat ol yunifom bilong
ol soldia na ol i wok long
karim ol raifol na raun long
ol bikrot long siti.

Em i tok Polis Komisina
Gary Baki i tok ol dispela
opisa i givim trening long ol
PNG polis opisa, na tu ol i
wok long helpim ol polis
long stopim ol kriminal
pasin long siti.

Tasol Kerenga Kua i tok
dispela em i rong olgeta.

Dispela em Facebook pes bilong Laurence Aviation and Se-
curity Group. 

PNG meri saintis wokim

risets long HIV/AIDS

Sam Seke i raitim

BAIOMEDIKOL sains em i
wanpela kain stadi i glasim
olsem wanem bodi bilong
man i wok, na long ol
marasin we bai mekim helt
bilong man i gutpela moa.

Na yumi ken tok olsem
dispela kain stadi i no isi
samting.

Tasol Janet Gare, wanpela
meri bilong Isten Hailans i
bin wokim pinis dispela stadi
long 2015, na long tude em
i kisim PhD bilong em long
baiomedikol sains long
Monash Yunivesiti long Mel-
bourne.

Ms Gare i bin go bek long
PNG bihain em i pinisim
stadi bilong em na i lukau-
tim medikol laboratori long

Goroka i save go pas long ol
wok bilong HIV/AIDS.

Narapela meri tu, An-
nemarie Laumaea bilong
Galp Provins i gat wanpela
yia moa i stap na bai em i
pinisim baiomedikol sains
stadi long Burnet Institut.

Stadi bilong Ms Laumaea
em long ol kain kain marasin
bilong pait egensim binatang
bilong HIV.

Gavman bilong Australia
nau i baim skul bilong tupela
meri wantaim.

Tupela meri ya i tokim
planti moa yangpela meri bi-
long PNG long go insait long
dispela stadi na wok long
kantri. 

Ms Laumaea i tok dispela
kain wok i no isi, tasol bai givim
bikpela helpim long kantri.

PNG baiomedikol saintis Janet Gare na Annemarie Laumaea,
baiomedikol PhD sumatin long Melbourne.

Ol polis long NGI rijon 

redi long ileksen
Caroline Tiriman i raitim

Ol wok bilong lukautim
sekyuriti long taim bilong
ileksen i wok long go het gut
long Niugini Ailan rijon,
maski i bin gat sampela hevi
i bin kamap long Wes Nu
Briten provins tupela wik i
go pinis.

Polis Komanda bilong
Manus, David Yapu i mekim
dispela toktok bihain long
bikpela bung em olgeta Polis
Komanda bilong Niugini
Ailan i bin holim wantaim

Polis Komisina Gary Baki long
Fraide long wik i go pinis.

Em i tok bikpela wok em
ol i wok long mekim em bi-
long lukim olsem no gat tra-
bel i kamap na ol kendidet
na ol sapota bilong ol i bi-
hainim lo na no ken
kamapim trabel.

Komanda Yapu i tok tu
olsem ol polis long Manus
bai kisim helpim i kam long
PNG Difens Fos long taim bi-
long kaunim ol vot we bai ol
i yusim ol sip bilong nevi
long go long ol liklik ailan.

Benorah Carrie 
Hesehing i raitim

WANPELA nupela rot ol
Hebou konstraksen i wokim
long bungim Nesenel Kepi-
tal Distrik (NCD) na Sentrel
provins ol i kolim Dogura
rot (stat bilong Magi
Haiwe),  i kisim nupela nem
taim ol i opim long las wik.

Nem bilong dispela rot em
nau Sir Reuben Taureka
Haiwe.

Praim Minista, Peter
O’neill  i tok olsem Sir Tau-
reka em i wanpela bilong ol
strongpela man insait long
politiks long bipo.

“Em i bin wokim planti ol
gutpela samting, taim em
stap long politiks olsem na
yumi givim dispela nem long
luksave long ol hatwok bi-
long em,” Praim minista
O’Neil i tok.

Dispela rot em wanpela

18 mun projek bilong ol Ne-
senel Kepital Distrik
Komisen (NCDC) ananit long
lidasip bilong Gavana Powes
Parkop na ol Mosbi open
memba long divelopim bik-
siti, long mani mak moa long
K140 milien.

Hebou konstraksen i
winim dispela kontrak long
NCDC long Oktoba 2015.

Ol i wokim dispela rot gut
tru insait long 18 mun  na
mani mak bilong dispela
projek stret, i no gat moa
moni ol i lus.

Siti Mesesa,Leslie Alu i
tok ol i no lusim ekstra mani
long ranim dispela projek.

“Insait long dispela wok,
mipela i lusim moni mak
long K4 milien long pulim
wara bilong helpim ol Eda
Ranu long wok billong ol bi-
hain taim na pawa tu.

“Sir Reuben Taureka
Haiwe wantaim narapela tu-

pela moa rot i wok yet long
em we bai i stap long Bau-
tama i go long 15 Mile na
Dogura i go long Buswara
bai go wantaim wok bilong
Sentral provins long wokim

Sentral siti,” Mista Alu i tok.
Long wankain taim, Dipat-

men bilong Wok (DoW) i gat
plen bilong wokim wanpela
rot we bai i bungim Sentral
na Milen Be provins.

Mista Alu i mekim bikpela
tok amamas long Hebou
konstraksen long gutpela
wok bilong ol na I askim ol
pipel long yusim na lukautim
gut dispela rot.

Nupela rot i kisim nem bihainim wanpela bikman long politiks bipo

Nupela Sir Reuben Taureka
Haiwe, Hebou konstraksen i
wokim  long Dogura, 6 mail
(stat bilong Magi Haiwe) i go
long Bautama long Pot
Mosbi. Poto: Nicky Bernard

Papa graun kampani 

i kisim mainig laisens
MINERAL Risos Atoriti
(MRA) i givim maining
laisens long wanpela papa
graun kamapani long Enga
Provins.

MRA i larim Koekam PM
Holdings Limited long Kom-
piam- Ambum distrik long
salim ol eksploresen kam-
pani i go insait long asples
bilong ol.

Siaman bilong kampani,
Peter Mark, i tok tenkyu
long MRA i givim laisens na i
tok olsem dispel i kisim
bikpela taim na ol risos long
kisim dispel maining laisens.

Mark i tok tenkyu long
Minista bilong Mainig, Bryon

Chan, MRA na ol lain husat i
mekim bikpela wok bilong
papa graun kamapni i ken
mekim sampela toktok long
ol divelopmen bilong ol risos
long graun bilong ol yet.

“Nau mipela i gat 5-pela
yia mainig laisens na mi
laikim ol pipel long faiv
kaunsil wod eria long wok
bung wantaim bilong mipela
i ken kisim bikpela helpim
long ol mainig divelopmen,”
Mark i tok.

Ol eria bai kisim helpim
em Poreyalin, Aiyal, Malipin,
Liu-Tip na Kukin-Kalimb
haus lain long Kompiam
Lokel Level Gavman.

Lukaut long Piramid Skim
Frieda Sila Kana i raitim

GAVANA bilong Benk ov
PNG o Sentral Benk,
LoiBakani, i bin mekim tok-
lukaut i go long ol pablik
manmeri long ol i no ken
putim mani bilong ol i go
long ol piramid skim, em ol
lain we i save tok long kisim
mani bilong ol pipel na tok
promis long givim bek wan-
taim bikpela intres.

Gavana Bakani i tok maski
i no gat lo kontrolim ol pi-
ramid skim na ol narapela
lain husat i save kisim mani
long ol pablik tasol bikpela
lo i givim pawa o laisens
long ol benk long kisim mani
bilong ol pipel o deposit na
baim bek. Ol dispel laisens i
save kisim tokorait bilong
Sentral Benk tasol. 

Lo i laik banisim pablik
long ol narapela lain husat
bai i laik kisim mani bilong ol
na tok promis long baim bek
wantaim bikpela intres o
winmani. Mista Bakani i bin
tok long las wik olsem Sen-

tral Benk i gat lo long ban-
isim ol diposit o mani bilong
ol pablik we ol i putim insait
long ol benk. 

BPNG i save sekim ol benk
sapos ol i baim bek mani bi-
long ol lain husat i putim
mani insait long benk bilong
ol. Tasol nau i gat ol sampela
lain i stap nabaut long strit
na pablik we i wok long kisim
mani long ol pablik olsem
deposit na i save tok promis
long bikpela winmani. 

Mista Bakani i tok ol i bin
go wantaim polis long

holimpasim sampela ol dis-
pela lain tasol i luk olsem
planti i wok long stap yet. 

Em i toklukaut long ol
pipel long ol i no ken larim
mani bilong ol i go long han
bilong ol lain nating we i no
benk. 

“Em i gutpela long harim
olsem sampela lain husat i
putim mani bilong ol long ol
kain giaman lain nau i wok
long ripotim i go long ol
polis. Ol polis i mas putim ol
dispela lain long kot,” Mista
Bakani i tok.

Em i tok moa olsem ol
pipel i no ken putim mani bi-
long ol long olkain lain olsem
na tu, ol i mas ripotim ol long
polis na ol i no ken pret. 

Em i tok, i gat sampela lain
i wok long toktok olsem
BPNG i holim mani bilong ol
we i kam long ovasis tasol
em i giaman toktok tasol.  I
no trupela tok.

Em i tok Sentral Benk bai
wok long painim wei yet
long kempen long stopim ol
dispel kain lain na lainim ol
pipel long banisim ol.

Loi Bakani, Gavana bilong Sentral Benk i sindaun wantaim ol Deputi Gavana na ol narapela
senia opisa bilong benk long taim bilong pres konprens las wik. Poto: Frieda Sila Kana.  

Komiti i bung long toktok bilong CBB Operesen Plen
John Supa i raitim

TAIM i kamap nau long
namba 14 wik bilong wok bi-
long kopi beri bora (CBB) na
Nesenel Egrikalsa na Kwar-
entin Inspeksen Atoriti
(NAQIA) na Kopi Indastri Ko-
presen (CIC) i mekim wok
strong yet long larim dispela
pait i go yet. 

Tasol i gat wari nau olsem
i no longtaim nau bai mani
long dispela tupela ogenais-
esen bilong gavman bai pinis
insait long tupela wik tasol. 

Insait long Nesenel Ime-
jensi miting long Goroka las
wik, dispela dispela wari i
bin kamap ples klia.  

Seketeri bilong Dipatmen
bilong Egrikalsa na Laip-
strok, Dokta Vele Ill’ava i bin
go pas long dispela miting.
Em i salensim ol opisa bilong
CIC, NAQIA na provinsal gav-
man opisa i makim Jiwaka,

Isten Hailans na Morobe
provins long bungim han na
risos long daunim hevi bi-
long CBB.

“Em i kain taim we i givim
sans long larim yumi lukim
dispela hevi olsem yumi mas
strong yet long groim kopi
indastri long PNG na
kamapim gut ol boda sekyu-
riti na baio sekyuriti long
kantri,” Dokta Ilava i tok.

Em i tokaut olsem wok bi-
long CBB em i bikpela wok
bikos indastri i save sapotim
moa long 3 milien pipel. 

Long makim maus bilong
CIC CEO  Charles Dambui,
Jeneral Menesa bilong Indas-
tri Operesen,  Mista Steven
Tumae i tokim komiti olsem
CIC i yusim pinis moa long K2
milien insait long 12-pela wik
long wokim ol bikpela tok
save, wokim ol sevei, na ol
wok bilong pasim rot bilong
binatang CBB long go

bikpela. 
Em i tok olsem insait long

32 wik i go inap long Janueri
2018 ogenaisesen bai putim
narapela K6 milien antap
long mekim wok bilong ban-
isim yet  indastri. 

Menesing Dairekta bilong
NAQIA Joel Alu i mekim
wankain toktok olsem CIC, na
i tok NAQIA i putim tu wan-
pela intenel CBB kodineting
tim long wok wantaim CIC.  

Em i tok dispela ogenais-
esen i kisim liklik mani tasol
long gavman na em i tromoi
pinis K1 milien inap nau em
mani we i no stap long baset
plen bilong en. 

“Mipela i lukim dispela
samting olsem wanpela ne-
senel imejensi we gavman
na olgeta wan wan Papua
Niugini manmeri i mas papa
long en,” Mista Alu i tok. 

Dokta Ila’ava i tok olsem
NERC i lukim olsem 80 hekta

olgeta i kisim bagarap long
CBB long Jiwaka na Isten
Hailans provins. 

“NERC i lukim olsem
namel long 80 hekta o fam,
tripela fam i stap long Ji-
waka i kisim 100 pesen bi-
natang na 60 long Asaro,
Isten Hailans i kisim

bagarap,” Mista Alu i tok.  
Komiti i givim tok orait

long K115,458,978 baset
long CBB imejensi rispons
plen we ol teknikel tim bilong
CIC na NAQIA i bin kamapim. 

CIC na NAQIA tim i bin
kisim tok stia long redim
wanpela nupela NEC sab-

misen bilong rausim CBB long
Jiwaka na EHP insait long
narapela tripela yia bihain.

Long wankain taim, NERC
bai toktok yet long Treseri
na Fainens long kisim nara-
pela K20 milien we Nesenel
Ekseketiv Kaunsil i tok orait
long en pinis.

CBB Nesenel Imejensi Rispons Komiti i sanap kisim poto bihain long miting long Goroka long
Trinde 17 Me.  Poto: John Supa.

Nupela haus slip bilong Stang Wokmeri Trening Skul i op
Jerry Daniels i raitim

BIKPELA amamas i bin
kamap long Sande Me 23
taim Stang Wokmeri tren-
ing Skul long Kaiapit Seket,
Markham distrik i bin pim
nupela domitori bilong ol
skul meri, ‘Benjamin Woo
Domitori’.  

Dispela nupela domitori o
haus slip bilong ol meri bai

holim moa long 20 sumatin.
Bikos long hevi bilong haus
slip o domitori, long dispela
yia 2017, bai i no gat gre-
duesen long wanem long las
yia 2017 i no bin gat inap
ples slip bilong ol meri
sumatin. 

Nau taim dispela domitori
i op bai planti meri liklik i
ken enrol na bai ol i gat ples
bilong slip.  

Dispela domitori i bin
kamap wantaim helpim bi-
long ELCPNG Luteran Ovasis
Patna Forum, Memba bilong
Markham na Minista Bilong
Housing na Eben Divelop-
men, Paul Isikiel na PC & JY
Woo limited. 

Presiden bilong Yabim dis-
trik, Pasto Yasam Aiwara i
go pas long opim nupela
domitori na Minista Paul

Isikiel i katim ribon bilong
haus i op na givim long
Stang Wokmeri Trening
Skul.  

Mis Sabine Schmitt-Stock
bilong ELCPNG Projek Opis
wantaim Mis Yanganu Irints,
hetmeri bilong Yabim distrik
i katim ribon na opim
karamap bilong monumen i
soim nem bilong dispela
domitori.  

Ol i givim dispela nem
‘Benjamin Woo’ long givim
luksave bilong bikpela sapot

dispela man i save givim
long Stang Wokmeri Trening
Skul na em i stap siaman bi-
long Bod bilong Stang Wok-
meri Trening Skul stat long
yia 2009 i kam inap nau
2017.  

Bihain long ol wok bilong
opim haus i kamap, ol ges ov
ona i givim toktok em,
Sabine Schmitt, Paul Isikiel,
Pasto Yasam Aiwara na
namba tu Siaman bilong
Bod bilong Skul, Waikesa
Amos.

Presiden bilong Kaiapit
Seket Pasto BiStanley
Daimei i bin go pas long liteji
bilong lotu na Antipas Kiri-
wang wanpela bod memba
bilong skul i bin masta ov
seremoni long dispela taim.

Ol manmeri long Guguruf
Peris i kamap wantaim ol
yangpela bilong ol long
witnes long dispela de na
amamas wantaim insait
long program bilong lotu na
bihain long en sampela
kaikai. 

Het mistres i soim Mista Ben Woo na Misis Sabine Schmitt ol rum bilong haus.
Ben Woo na Paul Ezekiel Memba bilong Markham na Minista bilong Hausing na Eben Menes-
men i sanap klostu long haus slip bilong ol wok meri. 

NCSL ranim awenes long Purari Herd beis
NASFAN Kontributa Sevings na Lon (NCSL) i
wok long ranim yet ol tok save woksop bi-
long en long ol memba bilong en bai save
long ol gutpela sevis ol i wok long givim. 

Wanpela bilong ol dispela woksop awenes
i bin kamap long Purari Herd Beis long
Westen  Provins  long stat bilong dispela
mun.  Maketing Opisa bilong NCSL na NAS-
FUND i go toktok long ol wokman na wok-
meri bilong kampani Total E&P Limited long
wokim awenes long wok ples bilong Purari
Herd Beis  long Galp bilong Papua.  

NCSL i kisim dispela taim long salim ol pro-
dak bilong en na tu long askim ol nupela
memba long kam insait.  

Dispela wanpela de wokabut i stat wan-
taim ol presentesen na i pinis wantaim ol

askim na bekim. Bihain long dispela ol
memba i pulimapim ol membasip fom bi-
long ol na ol i kisim poto bilong wokim NCSL
Aidentifikesen kat.

Maketing Opisa bilong NCSL, Jasper Ki-
naram i tok, “Total E&P i wok long strongim
kalsa bilong sevim mani namel long ol wok-
man na wokmeri olsem na NCSL tim i kam
long ples wok bilong ol.”

Em i tok i gat 15 memba i rejista long On-
lain Memba Portal wantaim Wifi sevis long
beis 

Na nau ol i ken lukim balens bilong ol long
wanem taim ol i laik save.

Total E&P em i wanpela bikpela oil na gas
eksploresen we i lukluk long prodaksen na
petroleum prodak maket. 

Purari Herd base, Gulf Province: NCSL Maketing Opisa,  Jasper Kinaram i holim wanpela NCSL
prodak, sevis na benefit awenes long ol wokman na wokmeri na ol kontrakta bilong of Total
E&P Ltd. 

2017 NRL Dro bilong raun namba 12

Det

Fraide,
Me 26

Sarere,
Me 27

Me 28

ANZ 

Southern ross
Group 

Stediam

GIO 

Fox

TV TaimAweHom

2017 Dro bilong Stet ov Orijin namba 1

Det

Trinde,
Me 31

Queensland NSW Suncorp 
Stediam Nine 8:00

pm

2017 NRL Risal bilong raun namba 10

Fraide,

Me 21

Southern
Cross Group

Stediam18 (win) 14 (lus)

14 (lus) 30 (win)

36 (win) 0 (lus)

10 (lus) 30 (lwin)

16 (lus) 22 (win)

20 (lus) 30 (win)

18 (lus) 24 (win)

6 (lus) 14 (win)

FMG 
Stediam

Suncorp 
Stediam

CBus Super
Stediam

ANZ Stediam
Suncorp 
Stediam

McDonald
Jones 

Stediam

ANZ 
Stediam

NIB 
Stediam

Fox

Fox

Fox

Fox

Fox

7:50
pm

7:30

4:00

2017 NRL Lata | TELSTRA PREMIASIP
Po-
sisen

1

2

3

4

5

6

7

8

9

10

11

12

13

14

15

16

L DPTim W A +/- PtsB F

2 011 9 165 73 180 238

3 011 8 161 90 160 251

3 011 8 146 72 160 218

3 011 8 170 66 160 236

4 011 7 183 86 140 269

5 011 6 203 57 120 260

5 011 6 222 -9 120 213

6 011 5 209 -43 100 252

6 011 5 198 -28 100 170

6 011 5 236 -38 100 198

7 011 4 233 -11 80 222

7 011 4 292 34 80 258

7 011 4 247 -59 80 188

7 011 4 249 -61 80 188

8 011 3 290-138 60 152

9 011 2 293-109 40 184

Ol tim bai stap sambai em: Cowboys, Dragons,
Knights, Panthers, Sea Eagles, Storm, Tigers, Titans

Pearce na Peats bai pilai wantaim NSW
HAPBEK bilong Sydney
Roosters, Mitchell Pearce,
bai pilai wantaim New
South Wales (NSW) long
Stet ov Orijin resis namba
wan bai kamap long neks
wik Trinde.

Long wankain taim, kosa
bilong NSW Blues, Laurie
Daley, i makim huka bilong
Gold Coast Titans, Nathan
Peats, long pilai huka bihain
long Peter Wallace bilong
Penrith Panthers i kisim
bagarap.

Boyd Cordner bilong
Roosters bai kepten bilong
NSW Blues.

NSW Tim em;
James Tedesco1
Blake Ferguson2

Josh Dugan3
Jarryd Hayne4
Brett Morris5
James Maloney6
Mitchell Pearce7
Aaron Woods8
Nathan Peats9
Andrew Fifita10
Josh Jackson 11
Boyd Cordner12
(kepten)
Tyson Frizell13
Intasenis:14
David Klemmer15
Wade Graham16
Jake Trbojevic17
Jack Bird18
Edisinal:19
Matt Moylan20
Jordan McLean21
Jack de Belin22

Kosa: Laurie Daley
Ol i makim Mitchel Pearce long NSW tim long pilai Orijin resis
namba 1. – NRL Poto

Milford bai pilai wantai Queensland Orjin tim

BEONCOS faiv-eit, Anthony
Milford, bai pilai wantaim
Queensland Maroons long
gem 1 bilong Stet ov Orijin
resis.

Kosa bilong Maroons, Kevin
Walters, i makim Darius Boyd
long kisim ples bilong Billy
Slater na pilai fulbek.

Queensland Maroons 
Orijin 1 tim em;

1. Darius Boyd 1
(Brisbane Broncos)
Corey Oates 2
(Brisbane Broncos)
Will Chambers 3
(Melbourne Storm)
Justin O'Neill 4
(North Queensland
Cowboys)
Dane Gagai 5
(Newcastle Knights)
Anthony Milford 6
(Brisbane Broncos)
Cooper Cronk 7
(Melbourne Storm)

Dylan Napa 8
(Sydney Roosters)
Cameron Smith9
(kepten) 
(Melbourne Storm)
Nate Myles 10
(Manly Sea Eagles)
Josh Papalii 11

(Canberra Raiders)
Matt Gillett 12
(Brisbane Broncos)
Josh McGuire 13

(Brisbane Broncos)
Intasenis:

Michael Morgan14
(North Queensland
Cowboys)
Sam Thaiday 15
(Brisbane Broncos)
Aidan Guerra 16

(Sydney Roosters)
Jacob Lillyman17

(Warriors)
Johnathan Thurston18

(North Queensland
Cowboys)

Ol i makim Anthony Milford long Queensland tim long pilai
long Stet ov Orijin 1- NRL Poto

Maroons i laikim Thurston long pilai
QUEENSLAND tim i makim
Jonathan Thurston long pilai
long gem namba wan bilong
2017 Stet ov Orijin resis bai
kamap long neks wik trinde
na ol i makim em long
namba 18 jesi.

Kosa bilong Queensland,
Kevin Walters, i tokaut long
Anthony Milford i kisim,
faiv-eit, ples bilong Thurston
bikos em i klia olsem
Thurstong bai no inap orait
kwik taim long em i bin
kisim bagarap long solda bi-
long em.

Top pilaia bilong Queensland,
Jonathan Thurston. 
- NRL Poto 

135 KM Slurry Pipeline135 KM Slurry Pipeline

KBK
Mining

BSK
Refinery

RAMU NiCo Menesmen (MCC) Ltd i save
givim gutpela sapot na helpim i go long ol
skul insait long Projek eria bilong en long
Raikos na Usino-Bundi distrik long Madang
provins bikos em i gat strongpela bilip
olsem edukesen tasol i ken helpim ol pipel
na divelopmen bilong Papua Niugini long
bihain taim.

Dispela luksave na helpim Ramu NiCo
(MCC) save givim ol skul long Projek eria bi-
long em i gat planti gutpela stori bilong en.
Na planti sumatin i save amamas long
helpim Kampani save givim.

Long las mun tasol Ramu NiCo (MCC) i
soim gutpela pasin stret taim em i givim ol
stesineri saplai olsem ol A4 pepa, ol eksesais
buks na ol spots bal olsem volibal, soka na
basketball i go long Dein praimeri skul.

Antap long dispela tu Ramu NiCo i givim
sampela kaikai olsem ol beil rais, suga
nodels na sampela moa kaikai samting i go
long skul. 

Vais Presiden bilong Ramu NiCo (MCC)
husat save stap long Basamuk Rifaineri, Xu
Jian i bin ron long kar wantaim ol opisa bi-
long Komyuniti Afes Dipatmen na Koporet
Ofis long givim dispela helpim i go long Dein
praimeri skul.

VP Xu i tok Ramu NiCo (MCC) i luksave

olsem edukesen bilong ol pikinini em
bikpela samting tru na em bai opim rot bi-
long ol pikinini long save long wol autsait,
na tu givim ol stia long lukautim laip bilong
ol na save long gutpela samting long bihain
taim.

Het tisa bilong Dein praimeri skul, Simon
Douglas i givim bikpela tok tenkyu makim
skul bod na menesmen na ol sumatin long
gutpela pasin Ramu NiCo i mekim.

Mista Douglas i tokaut olsem dispela ol
kaikai Ramu NiCo (MCC) i bin givim i bin
kamap long rait taim stret bikos tripela nu-
pela tisa i go long skul, na dispela ol kaikai
bai helpim ol stret.

Em i tok tu olsem ol pepa na buks skul i
kisim i helpim gut skul bikos ol bai mekim
wok bilong edministresin bilong skul.

Long las wik tasol, Ramu NiCo i soim nara-
pela gutpela helpim gen taim skul i askim
long emti dram long wokim toilet. Ramu
NiCo lain long Basamuk woksop i bringim ol
emti dram na givim long skul long soim gut-
pela pasin na helpim i go long Dein praimeri
skul.

Dispela helpim i bin kamap taim ol wok-
man bilong Ramu NiCo Laimston Dipatmen
i bin go kisim ol wesan arere tasol long Dein
praimeri skul.

Ramu NiCo givim gutpela donesin
long Dein skul long Raikos

Ramu NiCo (MCC) Vais Presiden, Xu Jian i givim ol buks long wanpela tisa long Dein praimeri
skul long Raikos.

VP Xu i sindaun holim spots bal Ramu NiCo i givim Dein praimeri skul.

Ol tisa welkam long Ramu NiCo (MCC) lain long Dein praimeri skul.

Grup poto wantaim ol tisa long Dein praimeri skul.

PNGOC i sapotim ol etlit 
long GAPS program

PAPUA Niugini Olimpik
Komiti i sapotim 5-pela etlit
na tupela kosa long go long
namba tu GAPS program
trening kem long Griffith Yu-
nivesiti long Gold Coast,
Australia.

Bis Volibal etlit, Richard
Kilarupa na Moha Mea,
boksa Thadius Katua na kosa
bilong em, Mark Keto, na
kosa bilong etletik, Wilson

Malana, i lusim kantri long
las wik Mande long joinim
tupela etlit, Theo Piniau na
Nazmie-Lee Marai long Gold
Coast.

Ol narapela etlit na opisal
long olgeta hap bilong 
Pasifik i go long dispela 
program tu.

Komonwelt Gems Federe-
sen, PNGOC na Griffith 
YUnivesiti i kamapim GAPS

program.
Program kamap long dis-

pela yia em i namba tu bi-
long ol tripela sesen. Namba
wan sesen i bin kamap long
Desemba 5 inap 9 long las
yia na las sesen bai kamap
long stat bilong 2018.

Dispela program i bilong
skulim ol etlit na opisal long
save gut long ol skil bilong
ranim ol spot.

PAPUA Niugini Olimpik
Komiti i statim nupela grup
etlit trening bilong Tim PNG
long HERO program bilong
ol long dispela yia.

Trening i stat long las wik
Mande long IBS Yunivesiti
long  6 Mail, Pot Mosbi na

bai pinis long Fraide.
As tingting bilong HERO

em, Honesti, Ekselens,
Rispek na Openes. Dispela
program i bilong long skulim
na pulimapim ol etlit wan-
taim gutpela save na skil 
bilong ranim spot na eduke-

sen program.
“Vison bilong mipela em

long bungim ol Papua Niugini
aninit long spot na Tim PNG
HERO program em i hap bi-
long bungim vison bilong
mipela,” PNG Etlit Komison
Siapesen, Karo Lelai, i tok.

PNGOC trenim nupela grup bilong HERO program

Namba wan swima bilong Papua Niugini, Ryan Pini, i toktok long ol etlit.

Namba wan swima bilong Papua Niugini, Ryan Pini, i toktok long ol etlit.

EMTV bai brotkasim RLWC2017 resis

OGENAISING Komiti bilong
Ragbi Lig Wol Kap 2017
(RLWC2017) i amamas long
tokaut olsem EMTV i winim
rait long Papua Niugini bi-
long botkasim Ragbi Lig Wol
Kap resis bilong ol meri long
dispela yia.

EMTV bai brotkas long ol-
geta 12 resis na fainal bai
kamap long Desemba 2, 2017. 

Dispela em i namba wan

taim long histori long fainal
resis bilong ol man na meri
wantaim bai kamap long
wankain taim na pilai graun.  

Sif Ekseketiv Opisa bilong
RLWC2017, Andre Hill, i tok,
“Mipela i amamas long
patna wantaim EMTV bilong
ol bai brotkasim Ragbi Lig
Wol Kap resis bilong ol meri
long Papua Niugini.”

Pul resis bilong ol meri bai

kamap long Cross Grup Ste-
diam long Sydney, Australia
olsem tripol heda long No-
vemba 16, 19 na 22. 

Semi fainal bai kamap
olsem dabolheda long No-
vemba 26.

Sif Ekseketiv Opisa bilong
EMTV , Matthwe Park, i tok,
“EMTV i amamas long
brotkasim resis bilong ol
man na meri wantaim.”

Dro bilong Ragbi Lig Wol Kap 2017 

resis bilong ol meri
Ol bai tokaut long taim bilong statim resis klostu taim.

19/11/2017
Pul 

– Round 2

New Zealand 

vs Cook Islands

Southern Cross Group

Stedam, Cronulla

22/11/2017
Pul 

– Round 3

England 

vs Cook Islands

Southern Cross Group

Stedam, Cronulla

22/11/2017
Pul 

– Round 3
Australia vs Canada

Southern Cross Group

Stedam, Cronulla

22/11/2017
Pul 

– Round 3
New Zealand vs PNG

Southern Cross Group

Stedam, Cronulla

26/11/2017 Semi-Fainal
1st Pul B 

vs 2nd Pul A

Southern Cross Group

Stedam, Cronulla

16/11/2017
Pul 

– Round 1

New Zealand 

vs Cook Islands

Southern Cross Group

Stedam, Cronulla

16/11/2017
Pul 

– Round 1
England vs PNG

Southern Cross Group

Stedam, Cronulla

16/11/2017
Pul 

– Round 1

Australia 

vs Cook Islands

Southern Cross Group

Stedam, Cronulla

19/11/2017
Pul 

– Round 2
PNG vs Canada

Southern Cross Group

Stedam, Cronulla

19/11/2017
Pul 

– Round 2
Australia vs England

Southern Cross Group

Stedam, Cronulla

26/11/2017 Semi-Fainal
1st Pul A 

vs 2nd Pul B

Southern Cross Group

Stedam, Cronulla

2/12/2017 Fainal Brisbane Stediam

Papa PK amamas long 
tupela pikinini man 

wantaim Laiwaden FC
James G. Kila i raitim

WANPELA bikpela sapota bi-
long soka long Laiwaden
pilai graun long Madang na
pastaim tisa, Paul ‘PK’ Kam-
bual em wanpela papa
husat i save promotim soka
insait long famili na dispela i
lukim tupela pikinini man bi-
long em i save pilai gut na
stail stret.

Las wiken bikpela pikinini
bilong em Jonnell Kambual
i skoim namba wan gol long
dispela gol i lukim Lai-
waden FC i winim kompe-
tisen lida Markham FC 4-3
insait long gem bilong Ne-
senel Primia Lig. 

Long narapela wiken
antap PK i bin givim wan
wan K100 long tupela
pikinini man taim tupela
brata yet i bin skorim gol
taim Laiwaden FC i daunim
Nawaeb FC bilong Morobe.

Kambual em i bilong Yu-
naitet Stet ov Amiten viles
long Malala long Bogia dis-
trik na em i marit long
Manus provins na bikpela
pes long Nabasa strit long
Madang taun.

Long las wik Sarere PK i
givim wanpela K50 long fes-
hap golkipa bilong Laiwaden
FC bikos long gutpela pilai

bilong em.
Tupela pikinini man bilong

PK i makim PNG pinis long ol
junia level. Brendon yet i go
wantaim anda 17 na 23 tim
makim PNG long pilai long
ovasis na em stail mangi long
pilai, na kombinesen bilong
em wantaim bikpela brata
Jonnell i save givim hetpen
tru long ol arapela tim.

Laiwaden FC em yangpela
tim bilong ol mangi Madang
husat i pilai insait long Ne-
senel Primia Lig, kompetisen
we i ran narapela long
Telikom Nesenel Soka Lig
(NSL).

Long las wik Sarere tupela
brata Jonnel na Brendon i
ran long fran lain bilong Lai-
waden FC na givim bikpela
hetpen tru long ol boi bilong
Markham FC.

Jonnel em sotpela long
Brendon, tasol spit bilong
em long abrusim ol beklain
bilong Markham FC na setim
ol bal i mekim Laiwaden FC i
go pas 3-0 long fes hap.

Insait long tupela minit
tasol long seken hap bilong
Jonnel i givim hat taim gen
long beklain bilong
Markham FC taim em i spit
abrusim fulbek na laik skoa
stret tasol bal i tasim han bi-
long fulbek na dispela i

givim fri penalti kik. Gol ya i
go insait na Laiwaden FC i go
pas 4-0.

Bihain tasol long dispela
namba foa gol, em narapela
kain pasin we planti soka
sapota i lukim na i no wan-
bel na amamas. Dispela em
taim kosa bilong Laiwaden
FC, Bob Morris i stat long
senisim ol pilaia na putim ol
risev pilaia i go insait long
gem. Taim dispela i stat
kamap nau i lukim kombine-
sen na kodinesen bilong
gem i paul na dispela i givim
sans long Markham FC i
skoim tripela gol wantu
stret.

Planti ol soka sapota bi-
long Madang husat i lukim
gem long las wik Sarere i tok
sapos Laiwaden FC i larim ol-
geta pilaia husat i pilai long
fes hap i stap yet, ating
Markham FC bai no inap
skoim ol tripela gol bilong ol.

Ol i tok fes hap gem bilong
Laiwaden FC em smat moa
yet na i winim stret ol
Markham FC, maski olsem
ol i kompetisen lida. Ol
yangpela mangi Madang i
pilai stail stret na pusim bal
i go kam na setim ol yet na
dispela i paulim stret ol
longpela pilaia bilong
Markham FC.



Nicky Bernard i raitim

MUNGKAS FC i kam bek long
namba tu hap long daunim
Yamaros long bikpela gem bi-
long Pot Mosbi Soka
Asosiesen long Sande.

Tupela tim wantaim i soim
strong bilong tupela long
namba wan hap bilong pilai
we i nogat skoa i bin kamap.

Mungkas i gat planti sans
long skoa long namba wan
hap tasol tupela spit straika
bilong ol i no painim gol mak
bilong Yamaros.

Yamaros i no kisim planti
sans long painim gol mak bi-
long Mungkas, olgeta bal bi-
long Yamaros taim tupela
winga bilong ol krosim i go
antap long gol mak o kipa bi-
long Mungkas save sevim.

Long namba tu hap tupela
tim wantaim i bin pilai strong
tru, banis bilong tupela i bin
strong long 30 minit insait
long namba tu hap.

Ol bek lain bilong tupela
tim wantaim i bin stopim ol
straika bilong ol long kisim bai
go insait long mak bilong ol.

Mungkas i senisim pilai bi-
long ol liklik na pilaim ol bal
long namel bilong pilai
graun long kamapim spes
bilong ol straika bilong ol.
Dispela i mekim ol Yamaros
i lusim tingting long lukau-
tim banis bilong ol na givim
spes long yangpela na supa
sab straika bilong Mungkas
long skoim tupela gol long
nem bilong em.

Yamaros i pait strong long
las 5 minit tasol i hat tru
long brukim banis bilong
Mungkas bihain long ol
Mungkas surukim skoa go

long 3-0.
Mungkas i banisim gol

mak bilong ol na stopim ol
Yamaros straika inap long
referi winim wisel bilong
pilai i pinis. Mungkas nau i
mekim narapela win long
bringim ol go antap long lata
bilong PMSA.

Sabadi, i singaut long ol
tim husat i laik stap long
Primia Divisen long go givim
nem nau bipo long em kisim
ol tim long Divisen wan long
go antap long Primia Divisen
bilong Pot Mosbi Soka
Asosiesen.

Mungkas i daunim Yamaros

Beks bilong Mungkas i autim bal bipo long pilaia bilong Ya-
maros i kam stopim em. Mungkas i win 3-0. Poto Nicky Bernard.

Skel Rais sponsa long NCD Bodi Bilda Asosiesen

Tripela meri bodi bilda bilong Pot Mosbi bai pilai namba wan
taim long Nesenel Sempionsip long Goroka stat long Jun 3.
Long poto em: Jane Apie’e i nildaun, Giwai Sakarias (sanap
long hankais) na Lessy Wesley Wapa (sanap long hansut).
Poto: Frieda Sila Kana.

Air Niugini Kap bai stat long Sande

Philemon Tame i raitim

SP HUNTERS bai pilai egen-
sim Townsville Blackhawks
long Nesenel Futbal Stediam
long dispela wik Sande. Dis-
pela bai i namba wan gem
bilong  Air Niugini Kap long
asples bilong ol Hunters.

Jenerel Menesa bilong  Air
Niugini, Dominic Kaumu, i
tokaut long dispela long
taim ol i tokaut long Kap

long Tunde long ai bilong ol
opisal bilong PNG Ragbi Fut-
bal Lig na SP Hunters.

Kaumu i tok klia long dis-
pela long tingim bek namba
75 aniveseri bilong Kokoda
Treil kempen wantaim
dairek flait namel long Pot
Mosbi na Townsville ol i bin
tokaut klostu taim.

Salens bilong dispela kap
bai kamap wan wan taim
long olgeta yia.

CEO bilong PNGRFL,
Reatau Rau, i amamas long
sapot Air Niugini i givim long
Hunters na ol ragbi lig resis
long olgeta hap bilong
kantri.

Hela Wigmen na Rabaul
Gurias bilong Digicel Kap
resis bai pilai pas long opim
namba wan gem bilong Air
Niugini Kap long Sande.

Dispela Kap bai kamap
long Pot Mosbi tumora.

Frieda Sila Kana i raitim

NESENEL Kepital Distrik
Bodi Bilda Asosiesen
(NCDBBA) nau i gat tupela
bikpela sponsa long helpim
ol long pilai long Nesenel
Sempionip we bai kamap
long Goroka long neks mun.

Long Fraide las wik, Good-
man Fielder Skel Rais i bin
givim wanpela K5,000 sek i
go long NCDBBA  insait long
Siaman bilong Asosiesen
Jacob Kom wantaim ol ek-
seketiv bilong Asosiesen. 

Pastaim long ol Wokmeri
bilong Skel Rais i givim sek i
go long NCDBBA, tupela
strongpela pawa man bilong
ol bodi bilda, em Presiden
Kenny CannyCooper aninit
long 70 kiligram na Lucas

Wemin, bipo Mista PNG na
75 kilogram bodi bilda i
apim 500 kg ain mak bilong
50 beg 10 kilogram rais. 

Mausman bilong Skel Rais,
Marccus Brouggy i tok,
sponsa bilong Skel Rais em ol
i givim K100 long mak bilong
wan wan 10 kg skel rais ol i
apim olsem na GFI i givim
K5,000 taim tupela masol
man i apim 500 kilogram ain
wantaim lek bilong tupela
long ai bilong ol midia na ol
wan pilaia bilong tupela.

Presiden bilong NCDBBA,
Kenny CannyCooper i tok, ol
i amamas tru long Skel Rais
i kam wantaim K5,000 long
sponsa long ol na tu long
Nesenel Geming Bod long
sponsa long ol tiket na yuni-
fom bilong ol. Dispela em

tupela bikpela sponsa bilong
ol tasol em i tok, ol i wetim
yet ol narapela bisnis haus
na ogenaisesen we ol i bin
salim pas long kisim helpim
long ol. 

Lucas Wemin i tok em i
save apim ol hevi inap long
450 kilogram tasol nau em i
bin apim 500 kilogram. 

“Mi save apim 450 kilo-
gram tasol nau mi apim 500
kilogram na em olsem wan-
pela mirakel. Mi amamas
long Asosiesen i kisim
sponsa bilong Skel Rais long
go long Goroka long Jun 3,”
Mista Wemin i tok.

Presiden bilong Asosiesen,
CannyCooper i tok em i save
apim mak bilong 600 kilo-
gram olsem na 500 kilogram
em i orait tasol long em.

I gat 8-pela bodi bilda bi-
long NCD i go long Goroka
long neks mun long pilai, 5-
pela man na tripela meri. Na
tu dispela em i namba wan
taim long ol meri i go insait
long pilai long nesenel sem-
pionsip.

Ol man husat bai pilai em:
Lucas Wemin aninit long 75
kilogram, Kenny CannyCooper
aninit long 70 kilogram, Mar-
tin bai pilai aninit long 65 kilo-
gram, Nathan aninit long 80
kilogram, Simon aninit long 85
kilogram na Ronal aninit long
90 kilogram.  

Tripela meri husat bai go
long nesenel sempionsip em:
Jane Apie’e long 58 kilogram
wantaim Giwai Sakarias na
Lessy Wesley Wapa long 52
kilogram. 

PNGRFL Siaman, SandisTsaka, Sauten Konfederet Dairekta, Gwaibo Mairi, Siaman bilong
Hunters, Graham Osborne, Jenerel Menesa bilong Air Niugini, Dominic Kaumu na CEO bilong
PNGRFL, Reatau Rau, i sekan long taim ol i bin tokaut long Air Niugini Kap long NFS long
Tunde.

Hunters i redi long pilai egensim Blackhawks
Philemon Tame i raitim

SP HUNTERS i redi long pilai
egensim ol Townsville Black-
hawks long Nesenel Futbal-
Stediam (NFS), asples pilai
graun bilong ol.

I no gat wanpela senis i
kamap long lain ap bilong ol
Hunters long raun namba 12
resis bai kamap long Sande.

Wanpela senis tasol i
kamap em Willie Minoga i
kisim ples bilong David Loko
bihain long Loko i bin kisim
bagarap long join bilong em
long taim ol i bin daunim ol Ip-

swich Jets long las wik Sarere.
“Minoga bai stat long

namba tu ro egensim bipo
tim bilong em bihain long ol i
rausim em long tupela gem,”
kosa, Michael Marum, i tok.

Marum i tok tenkyu tu long
Air Niugini long kamapim Air
Niugini Kap we resis bai stat
long dispela Sande namel
long tupela tim.

Ol 20-man skwat bilong
Hunters em:

Stargroth AMEAN 1
Bland ABAVU 2
Israel ELIAB 3

Adex WERA 4
Paul WAWA 5
Ase BOAS – Kepten6
Watson BOAS 7
Wellington ALBERT 8
Wartovo PUARA Jnr 9
Esau SIUNE 10
Nixon PUT 11
Willie MINOGA 12
Stanton ALBERT 13
Sailas GAHUNA 14
Rhadley BRAWA 15
Enoch MAKI 16
Moses MENINGA 17
Brandy PETER 18
Ismael BALKAWA 19
Butler MORRIS.20 Hunters skwat i redi long bungim ol Blackhawks long Sande.



Pilaia bilong Concept Koboni i rausim bal taim pilaia bilong Lamana Dockers i ran long holim
em PNGAFL. Dockers i winim dispela pilai.

Ol poto: Nicky Bernard.

Pilaia bilong MBS(grin) i pasim pilaia bilong Morobe Yunaited long kisim bal long pilai bilong
ol long Pot Mosbi Soka resis long las wiken.

Gol Kipa bilong Genesis i traim long holim bal tasol i wel long han bilong em na i kamap gol.
Guria i bin winim ol 5-1.

Clement,  bilong Blu Kumul i kaikai tit long kikim bal taim Monuo bilong Genesis i ran go long
stopim em long PMSA soka resis long Bisini Soka graun long las wiken.

Pilaia bilong Lamana Dockers i resis long kisim bal taim pilaia bilong Koboni i kam long rausim
long em.

Pilaia bilong South i ran long banis bilong Sports Tok Kone Tigers long Pot Mosbi Ragbi Lig
resis bilong ol long wiken.

Bikpela fowod bilong Dobo Warriors i traim long brukim banis bilong West long PRL pilai bilong
ol long wiken.

Man i save kontrolim pilai bilong ol Mungkas i lukluk long pasim bal long wan pilaia bilong em
taim ol pilaia bilong Yamaros i kam long stopim em. Mungkas i bin winim pilai 3-0.

Skel Rais givim K5,000 sek i go long NCD Bodi Bilda Asosiesen long las wik Fraide. 

